
SEZDEN SOŃ

3-бет. 

№31-32
(19709-19710) 
2 НАУРЫЗ, 
СЕНБІ 
2019 ЖЫЛ

1929 ЖЫЛДЫҢ 1 ШІЛДЕСІНЕН ШЫҒАДЫ WWW.SYRBOYI.KZҚЫЗЫЛОРДА ОБЛЫСТЫҚ ҚОҒАМДЫҚ-САЯСИ ГАЗЕТ

5 « 6 «

BÚ
GІN

GІ 
SA

ND
A

8 «

Ыдырыс ТӘЖІҰЛЫ.СБ

KEÝDESІ 
JAQSYLARDYŃ 
ALTYN SANDYQ

ALMALYLYQTAR 
NEGE
ALAŃDAIDY

QUTTY 
QONYSYMYZ – 
QAZAQSTAN

INDÝSTRIIALANDYRÝ  IGІLІGІ

13 ақпанда өткен есепті кезде-
суде облыс әкімі өңірімізде шы­
ны кластері құрылатынын атап 
айтты.

«Шыны зауытының құры­
лысы барысындағы кездескен 
кедергілерге қарамастан, биыл 
алғашқы қазақстандық табақша 
шыны өнімін шығаруды жос­
парлап отырмыз. Расында, бұл 
өндірісті жүргізу 2018 жылы 
аяқталуы тиіс деп есептегенбіз. 
Алайда, өкінішке қарай, бізге 
қатыссыз себептермен зауытты 
іске қосуды 2019 жылға шегеруге 
тура келді»,–деді есепті жиында 

облыс әкімі.
Ірі жобаны жүзеге асыру 

міндетін алған қытайлық  «Чай-
на Триумф» компаниясының 
бас директоры Пенг Шоу 
Астана қаласында өткен 
кездесуінде алғашқы өнімді 
осы жылдың қазанында 
шығаратынын мәлімдеді. Соны-
мен қатар биылғы шілде айында 
автокөліктің алдыңғы әйнегі мен 
құрышталған шыны шығаратын 
екінші зауыт құрылысы баста-
лады. Құрылыс аяқталған соң 
смартфондар мен планшеттерге 
арналған 0,2 мм-лік ультражұқа 

шыны шығаратын үшінші 
зауыттың құрылысы басталады.

Ел назарындағы ауқымды 
жоба жайын «Orda Glass» ЖШС 
басқарма төрағасы Ержан Сағым­
баевтан сұраған едік.

Басқарма төрағасымен әң­

гіме барысында байқағыны­
мыздай, шыны өндірісі – өте 
нәзік сала. Үлкен зауыт құры­
лысын жүргізуде уақытпен 
санаспай жұмыс жүргізуді қала­
ғаныңызбен, ауа райын ескеруге 
тура келеді. Мұндағы ең басты 

талап – күннің жылы болуы.
– Күн салқындағалы бері бе-

тондау жұмыстары тоқтады. Ал 
металл құрастыру жұмыстары 
жүріп жатыр. Күн жылығанда 
бетондар топырақпен қайта жа-
былады. Тағы бір бас мердігер 
америкалық «Steward Engineers» 
компаниясы зауытты құрал-
жабдықтармен қамтамасыз ету 
міндетін жүзеге асырады. Қазір 
олар зауыт пешін жасау үшін 
күннің жылығанын күтіп отыр. 
Жұмысты бастау үшін далада 
+10 градус температура болуы 
тиіс. Зауыт қыркүйек айының 
аяғында іске қосылады деп есеп-
теп отырмыз,–дейді «Orda Glass» 
ЖШС басқарма төрағасы Ержан 
Сағымбаев.

Қазір мұндағы  құрылыста 
70-тей адам жұмыс істеуде. Ин-
дустрияландыру бағдарламасы 
аясында Қызылордада салынып 
жатқан шыны зауыты  соңғы тех-
нологиялармен жабдықталған 
әлемдегі үшінші зауыт болмақ.

ӘЛЕМДЕГІ ҮШІНШІ ЗАУЫТ – ҚЫЗЫЛОРДАДА

СБ Гүлмира ДІЛДӘБЕКОВА.

Еліміздегі ең ірі индустриялық жобалардың бірі 
саналатын шыны зауытының құрылысы аяқталуға 
жақын. Зауыт құрылысын «Orda Glass» ЖШС әлем 
бойынша шыны индустрия саласында көш басында  
тұрған қытайлық «China Triumph International 
Engineering» компаниясымен бірлесіп жүргізуде. Айта 
кетелік, қытайлық бұл компания әлемде 43 шыны 
зауытының құрылысын салған.

АТАҚОНЫС 
АЖАРЛАНА 
ТҮССІН ДЕСЕК...

100
жаңа есім

Мемлекет басшысы ал­
дағы он жыл озық отыз 
мемлекеттің қатарына ұм­
тылуымыздағы шешуші 
кезеңі болатынын атап 
өтті. Сонымен бірге Елба-
сы әлеуметтік мәселелерге 
ерекше көңіл бөліп отыр. 
Оның біріншісі, табысты 
арттыру және халықтың 
аз қамтылған топтарын 
қолдау, екіншісі, табысы 
төмен азаматтардың баспа-
на мәселесін шешу және 
білім беру мен денсаулық 
сақтау салаларын жақсарту 
және үшіншісі өңірлерді 
кешенді дамыту. 

Облыс әкімі мұнан соң 
Елбасы ұсынған шара-
ларды жүзеге асыру үшін 
мемлекет қомақты қаржы 
бөлетінін жеткізді. Мыса-
лы, 2019 жылдың 1 шіл­
десінен бастап бюджеттік 
саланың төмен жалақылы 
қызметкерлерінің еңбек­
ақысын 30 процентке, 
аудандық, облыстық дең­
гейдегі азаматтармен ті­
келей жұмыс істейтін 
атқарушы органдардың 
төменгі қызметкерлерінің 
еңбекақысын орташа 25 
процентке көтеру мақ­
сатында 2019-2021 жыл-
дары қосымша 980 млрд 
теңге қаржы бөлінеді. 

Аймақ басшысы осы 
орайда облыстық эко-
номика және бюджеттік 
жоспарлау басқармасына 
тиісті құрылымдармен, 
Қызылорда қаласы және 
аудан әкімдерімен бірлесе 
отырып, ағымдағы жыл­
дың 11 наурызына дейін 
облыс бойынша бюд­
жеттік салада жұмыс жа-
сайтын жалақысы төмен 
және аудандық, облыстық 
деңгейде азаматтармен 
тікелей жұмыс істейтін 
төменгі қызметкерлердің 
нақты есебін қалыптас­
тыруды тапсырды.

–  Ал  қалыптастырылған 
есеп Еңбек және ха­
лықты әлеуметтік қор­
ғау, Ұлттық экономи-
ка министрліктеріне 
ұсынылуы тиіс, яғни, рес­
публикадан қосымша бө­
лінетін қаражаттардан об­
лыстың тиісті үлесін алуға 
жұмыс жасалуы керек, – 

деді облыс басшысы.
Облыс әкімі сонымен 

қатар партия съезінде Ел-
басы көпбалалы отбасы-
ларды қолдау шараларын 
күшейтуді, Үкімет пен 
әкімдерге бірінші кезекте 
табысы төмен көпбалалы 
отбасыларға айрықша қам­
қорлық танытып, назар 
аударуды міндеттегенін 
еске салып өтті. Үкіметке 
атаулы көмек көрсету 
өлшемдерін ең төменгі 
күнкөріс шегінен 70 
процентке, яғни, 14849 
теңгеден 20789 теңгеге 
дейін арттыру тапсырыл-
ды. Атаулы әлеуметтік 
көмек алуға құқығы бар 
отбасыларды адрестік 
қолдау үшін көпбалалы 
отбасындағы әрбір балаға 
төленетін ең төменгі төлем 
20789 теңге көлемінде 
белгіленді. Мұндағы ең 
бастысы – осындай отба­
сылардың жиынтық та­
бысын есептегенде, көп­
балалы отбасылар мен 
көпбалалы аналарға бері­
летін мемлекеттік жәр­
демақылар, мүгедектігі 
үшін балаларға берілетін 
жәрдемақы, стипендия 
сияқты жекелеген жәрдем­
ақылар есепке алынбай-
тын болды.  Сондай-ақ 
мүгедек бала тәрбиелеп 
отырған ата-аналарға, 
қамқоршылар мен отба­
сыларға жәрдемақыны 30 
процентке көтеру тапсыр­
масына сәйкес 2019-2021 
жылдары қосымша 300 
млрд теңгеден астам 
қаражат бөлінеді. Бұл 
ретте, әлеуметтік көмек 
көрсетудің негізгі қа­
ғидаты әлеуметтік келісім-
шарт және отбасының 
еңбекке қабілетті мүше­
лерінің жұмыспен қамту 
шараларына міндетті 
түрде қатысуы болып қала 
беретіндігін айтқан Мем-
лекет басшысы, әкімдерге 
әрбір отбасына баруды 
және көмекке мұқтаждарды 
қолдау шараларын өңірлік 
мүмкіндіктерді ескере 
отырып, жергілікті бюд-
жет есебінен шешуді тап­
сырғаны белгілі.   

Кеше облыс әкімі Қырымбек  
Көшербаевтың төрағалығымен «Онжылдық 
перспективалары: ұлттың жаңа игілігі» 
атты «Нұр Отан» партиясының кезекті 
XVIII съезінде Елбасы берген тапсырма-
лар бойынша мәжіліс өтті. Аймақ басшы-
сы съезде Елбасы партияның 2030 жылға 
дейінгі «Бақуатты қоғам: онжылдықтың 
10 мақсаты» атты жаңа бағдарламасын 
таныстырғанын айтып, аталған бағдарлама 
стратегиялық көзқарастың ауқымды 
көкжиегін ашатынын және қоғам мен 
мемлекеттің алдағы онжылдықтағы 
дамуының негізгі қырларын 
айқындайтынын жеткізді.

ТАПСЫРМА
ТАБЫСТЫ ІСКЕ 
АСУЫ ТИІС

МЕНІҢ ТҮЙГЕНІМ –
БІЗДІҢ БАҚЫТТЫ ЕКЕНІМІЗ

6-бет. 

Салтанатты шарада аймақ басшысы 
партияның мерейлі мерекесі кезекті тари-
хи меже ғана емес, егемен Қазақстанның 
жылнамасындағы маңызды бір белес 
екенін атап өтті.   

– «Нұр Отан» – құрылған күнінен ба-
стап ел ісімен етене айналысып, сындар-
лы сәттерде сыр бермей, тағдыршешті 
кезеңдерде тұғырында тік тұрып, өзінің ел 
алдындағы жауапкершілігін жете түсініп, 
сайлауалды бағдарламаларындағы уә­
делерін толықтай орындап келе жатқан 
бірден-бір саяси ұйым. Сондықтан да 
сайлаушылар әрқилы кездерде, түрлі 
қиыншылықтарға кезіккен шақтарында 
«Нұр Отан» партиясына арқа сүйейді, та-
бан тірейді, – деді облыс әкімі. 

Сондай-ақ, жуырда ғана Аста-
на қаласында өткен партияның XVIII 
съезінде Елбасы, партия Төрағасы 
Нұрсұлтан Назарбаев елді елеңдеткен 
мәселенің күрмеуін шешіп, аналардың 
алаңын басып, мемлекет тарапынан жа-
салатын қамқорлықтың бәрін ортаға 
салғанын ерекше атап өтті. 

Съезде Мемлекет басшысы аз қам­
тылған, көпбалалы жанұяларға беріле­
тін көмектің мөлшерін көбейтіп, енді 
әр балаға 21 мың теңге көлемінде тө­
лем төлеуді тапсырған болатын. Бүгін­
де  еліміз бойынша 111 мың отбасы 
осындай көмек түрін алады. Алдағы 
уақытта біздің өңірдегі көпбалалы от-
басылар да әр перзенті үшін Президент 
бекіткен төлемге қол жеткізбек. Сондай-
ақ, мүгедек бала тәрбиелеп отырған от­
басыларға берілетін көмектің де көлемі 
30 пайызға артқаны белгілі. Облыс әкімі 
туғаннан тағдыр тауқыметін тартып, күн­
делікті тіршілікте өмірмен арпалысып 
жүретін мұндай балаларға және олардың 
қамқоршыларына берілетін көмектің 
көбеюі көпшілікті қуантқанын жеткізді. 

– Нұрсұлтан Әбішұлы республикалық 
бюджеттің 45 проценті әлеуметтік салаға 
жұмсалып, халықты қамсыздандыру 
мәселесіне көптеп қаржы бөлінетінін 
мәлімдеді. Бұл – үлкен қаржы, мол 
мүмкіндік. Елбасы осы арқылы елдегі 
әлеуметтік мәселелердің баршасын 
оңды шешуге, халықтың ырысын арт­
тыруға ниеттеніп отыр. Осы ретте, 
Қызылорда облысы республика бойын-
ша әлеуметтік салаға көп қаржы бөлетін 
аймақ екенін айтқым келеді. Биыл біз об-
лыс бюджетінің 60 процентін әлеуметтік 
салаға бағыттаймыз, – деді аймақ басшы-
сы. 

Алдағы уақытта тұрмысы төмен, 
көпбалалы отбасыларға арнап 40 мың 
арендалық тұрғын үй салынатыны да 
съезде айтылған еді. Соңғы уақытта 
Қызылорда қарқынды құрылыс алаңына 
айналғаны белгілі. Төрт жылдың ішінде 
15 ықшам аудан бой көтеріп, апатты үй 
мәселесі толық шешілген болатын. Ал 
Елбасы тапсырмасы құрылыс саласы 
жұмысының қарқынына қарқын қосып, 
тағы да аймақта тұрғын үй саны артпақ. 

Съезд барысында ел Президенті әрбір 
өңірде бір көшбасшы жоғары оқу орны 
мен 10 жетекші колледж болуын тапсыр-
ды. Осыған орай облыс әкімі аймақтағы 
жоғары және арнайы оқу орындарының 
алдында жаңа міндеттер тұрғанын атап 
өтті. Себебі, оқу орындарының деңгейі 
түлектердің жұмысқа орналасуымен 
бағаланбақ. Сондай-ақ, жыл сайын 
берілетін облыс әкімінің грантын бөлу 
кезінде нарыққа қажетті, сұранысқа ие 
мамандықтардың көптеп қамтылуын 
қамтамасыз етуді тапсырды.

Салтанатты жиын барысында «Нұр 
Отан» қатарына 20 азамат қабылданып, 
бірқатар белсенді азаматтар «Алғыс хат-
пен» марапатталды.

ЕЛ БІРЛІГІН
ЕСЕЛЕГЕН ҰЙЫМ

Айдана ЖҰМАДИНОВА.СБ

Кеше облыс әкімі, «Нұр Отан» парти-
ясы облыстық филиалының төрағасы 
Қырымбек Көшербаев «Нұр Отан» 
партиясының құрылған күніне орай пар-
тия қатарына жаңа мүшелерді салтанатты 
түрде қабылдап, бірқатар азаматтарды 
марапаттады.

4 «

Назгүл КЕНЖЕТАЙ,
«100 жаңа есім» 
жобасының 
жеңімпазы:

Шара «Достық үйі» алдында 
этномәдени бірлестіктері жастарының 
алғыс шарларын ұшыруынан бастау алды. 
Кешке келген қонақтар арнайы жәшікке 
ізгі тілектерін жазып қалдырды. 

Мұнан соң облыс әкімі барша 
қызылордалықтарды мерекемен құт­
тықтады.

– Алғыс айту күні – тағдыр 
тәлкегімен Қазақстанға қоныс аударған 
түрлі этнос өкілдерінің қазақ халқына 
ризашылығын білдіру арқылы бір-
бірімізге деген алғаусыз құрметіміз бен 
сыйластығымызды арттыратын күн. 
Бүгінде әлеуметтік және тарихи халықтық 
зердені байланыстырушы және біріктіруші 
ұлттық кодтың адамгершілік императиві 
ретінде Алғыс айту күні – бейбітшілік пен 
келісімнің жарқын көрінісіне айналды. 
Сонымен бірге, көктемнің алғашқы күні 

– Елбасы Нұрсұлтан Назарбаев төрағалық 
жасайтын еліміздегі қоғамдық маңызы аса 
жоғары екі саланың, дәлірек айтсақ, «Нұр 
Отан» партиясы мен Қазақстан халқы 
Ассамблеясының құрылған күні. 

Қазіргі сәтте еліміз Рухани 
жаңғыруға бет алып, терең әрі қарқынды 
өзгерістер кезеңіне қадам басты. 
Әлемдік дағдарыстарға, мұнай өндірудің 
төмендегеніне қарамастан, Сыр өңірі 
қарқынды даму үстінде. Жылдан жылға 
жалғасқан жетістіктеріміз бен табыстары-
мыз үшін Сыр жұртшылығына алғаусыз 
алғысымды білдіремін, – деген аймақ 
басшысы мұнан әрі өңірдің әлеуметтік-
экономикалық дамуына тоқталып, ел 

игілігі мен қоғамдық келісімді нығайтуға 
қосқан үлестері үшін аймақ тұрғындары 
мен өңірдің дамуына атсалысып жүрген 
барлық сала мамандарына алғысын 
білдірді.

Өз кезектерінде этномәдени бірлестік 
мүшелері де бірлігі жарасқан, ынтымағы 
ұйысқан тәуелсіз елдегі жарқын өмірі 
үшін алғыс айтуды ұмытпады.

– Мерекенің біз үшін маңыздылығы 
зор. Айналамыздағыларға, көршілерге  
алғыс айтсақ, бұл –  бір-бірімізге біл­
дірген құрмет пен сыйластық. Осындай 
татулығымыз бен сыйластығымыз кейінгі 
ұрпаққа өнеге болса деймін. Ең бастысы, 
тәуелсіздігіміз мәңгілік болсын, – деді 
облыстық неміс этномәдени бірлестігінің 
төрайымы Ирина Шек.

Мереке аясында бұдан өзге аймақта 
өсіп-өніп, бүгінде өзге елде тұрып жатқан 

жандар мен Мәскеуде оқып жатқан сту-
денттер, сонымен бірге облыстың атынан 
сайланған мәжіліс депутаттары Н.Жұма­
ділдаева мен Г.Шиповскихтің алғыс 
білдірген бейнероликтері көпшілік назары-
на ұсынылды. Оған қоса, алғыс арқалаған 
асыл жандар: патронаттық тәрбие беруші 
отбасыларға, жүрегі мейірімділікке 
толы жедел-жәрдем мен адам өмірін 
сақтап қалу жолында аянбай еңбек етіп 
жүрген төтенше жағдай қызметкерлеріне, 
сүрінгенді сүйеп, жылағанды демеп, 
қолынан келген жақсылығын жасаушы 
қайырымды жандар мен әлеуметтік көмек 
берушілерге ерекше ілтипат көрсетілді. 
Шара соңы мерекелік концертке ұласты.

АЛҒЫС АЙТУ –
АЛҒАУСЫЗ ҚҰРМЕТ БЕЛГІСІ

Мейрамгүл ДАУЫЛБАЙҚЫЗЫ.СБ

Елбасының Жарлығымен Қазақстан халқы Ассамблеясының 
құрылған күні – 1 наурыз елімізде  «Алғыс айту» күні болып 
белгіленген болатын. Бұл күн – алмағайып заманда елімізге қоныс 
аударған барлық этнос өкілдерінің өздеріне пана болған, еш жатсын-
бай бауырына басқан қазақ елінің дархан көңілі мен кең пейіліне 
алғыс білдіріп, құрмет көрсететін күн. Мереке қарсаңында «Достық 
үйінде» «Шын жүректен...» атты мерекелік кеш өтті. Оған облыс әкімі 
Қырымбек Көшербаев, этномәдени бірлестік мүшелері мен қала 
тұрғындары және түрлі сала өкілдері қатысты.



Мемлекет 
басшысының тапсыр­
масына сәйкес елімізде 
екі жылдан бері 
инфрақұрылымды 
дамытуға, адам капи­
талын жақсартуға, 
экономика саласын 
цифрландыруға 
және мемлекеттік 
қызмет көрсету 
жүйесін жетілдіруге 
бағытталған 
«Цифрлық Қазақстан» 
мемлекеттік 
бағдарламасы 
жүзеге асырылуда. 
Аталған бағдарлама 
және "SmartСity" 
тұжырымдамасы 
аясында біздің облыс­
та көптеген жобалар 
бастау алғаны белгілі. 
Солардың қатарына 
тағы бір жоба қосылып 
отыр. 

Облыстық әкімдікте об-
лыс әкімінің орынбасары 
Евгений Кимнің төрағалык 
етуімен өткен басқосуда "Smart 
Systems A.E." ЖШС басшысы 
Серік Жақсылықов "Qurylys 
Online" жобасын таныстырды. 
Облыстық сәулет және құрылыс 
бақылау басқармасының тап-
сырысы бойынша жасалып 
отырған бұл жоба құрылыс 
саласын бақылау, мониторинг 
жүргізу және кеңес берудің 
электрондық платформа-
сын қалыптастырады. Қазіргі 
таңда құрылыс бақылау са-
ласында қағазбастылық, ВІМ 
технологиясының толық ен­
гізілмеуі, нысанды үнемі 
қадағалау мүмкіндігінің бол­
мауы, нысанды өткізу және 
құжатын рәсімдеудің белгілен­
ген мерзімде атқарылмауы се­
кілді бірқатар мәселелер бар.

Тәжірибе көрсеткендей, 
көптеген нысандар бойынша 
құрылыс барысы туралы есеп 

беру жасалмайды, жасалса да 
толық емес немесе уақытылы 
тіркеліп өткізілмеген болып 
шығады. Бұған құрылыс нысан­
дарының қашықта орналасуы 
немесе бір маманға өткізу 
мерзімі сәйкес келген бірнеше 
нысанның жүктелуі секілді 
себептер әсер етеді. Яғни, бір 
адам бірнеше нысан бойын-
ша атқарылған жұмыстардың 
есебін жасап үлгірмейді. 

Ал жаңадан енгізіліп отыр­
ған "Qurylys Online" жобасы об-
лыс көлемінде салынып жатқан 
барлық құрылыс нысандарына 
техникалық бақылау жұмысын 
жеңілдетуге бағытталған. Ол 
біріншіден, қағазбастылықты 
азайтады. Екіншіден, техни­
калық қадағалау жасаушы­
лардың уақытын үнемдейді. 
Үшіншіден, тексеруші орган 
мен есеп беруші тұлғалар 
арасындағы сыбайлас жем­
қорлықтың ықтимал тәуекел­
дерін азайтады.

Атқарылған жұмыстарға 
бақылау жасау барысында жа-
уапты орындардан келген ар-
найы мамандар да түсіндірме 
жұмыстарын жүргізді. Көліктік 
бақылау инспекциясының не­
гізгі міндеттерінің бірі өз айма­
ғындағы жалпы автомобиль 
жолдарының сапасын сақтау 
екендігі белгілі. Көктемде не-
месе жаз айларындағы ыстықта 
автожол сапасын сақтау мақ­
сатында өтетін мүндай ауқымды 
акцияның маңыздылығы ерек-
ше екенін айта кеткен жөн. 
ҚР Көлік және коммуникация 
министрінің 2013 жылдың 11-ші 
наурыздағы №162 бұйрығына 
негізделген көктемгі уақытша 
шектеулер бір айға, яғни, нау­
рыздан сәуір айының басы-
на дейін жалғасатын болады. 
Мұнда көліктің жеке білікке 
түсетін жүктемесі 8 тонна-
дан асса, артық салмақтағы 
автокөліктер қозғалысына 
уақытша шектеу қойылмақ.

–  Мына жағдайды ескеру 
қажет. Халықаралық келісім­

дерге сәйкес жүк және жолаушы-
лар тасымалдайтын көліктерге 
мұндай шектеу қойылмайды. 
Сонымен қатар, осындай рұқсат 
тез бұзылатын тағамдар мен 
азық-түлікті тасу, дәрі-дәрмекті 
жеткізу барысында қызмет 
ететін тасымалдаушыларға да 
берілген. Төтенше жағдайды 
жоюға қатысты немесе жол 
жөндеу барысында жүретін ав-
томобиль қозғалыстарына да 
бұл шектеу қарастырылмаған,  
–  дейді облыс бойынша 
көліктік бақылау инспекциясы 
басшысының міндетін атқарушы 
Гүлмира Пірназарова.

Акцияда барлық тасымалдау­
шы компания өкілдері мен жеке 
тұлғалар тарапынан қойылған 
сұрақтарға мамандар толықтай 
жауап берді. Айта кету керек, 
жергілікті полиция қызметімен 
бірлесе ұйымдастырылған ак-
ция тек халықаралық және 
республикалық  маңызға ие 
жолдарға ғана қатысты болып 
отыр.

Наурыз айынан бастап облыс бойынша көліктік 
бақылау инспекциясының ұсынысымен және 
мемлекеттік мекеме өкілдерінің қатысуымен 
«Жолда қабылдау» акциясы өткізілуде. Шараның  
мақсаты – ауыр жүк көлігін тізгіндегендерге 
жүк тасымалдаудағы нормативтік-құқықтық 
актілерінің талаптарын түсіндіру және жаңа 
жұмыс әдістерін енгізу.

Өңірлік коммуникациялар қызметінде өткен 
брифингте облыстық соттың өткен жылғы  жұмыс 
қорытындысы сараланды.

– Тарих беттерін парақтай­
тын болсақ, «Невада-Семей» 
қозғалысының құрылғанына 
тура 30 жыл толып отыр. 1989 
жылы 28 ақпанда ақын Ол-
жас Сүлейменов Жазушылар 
үйінде қозғалыстың құрылғаны 
жөнінде мәлімдеме жасағаны 
тарихтан белгілі. Ондағы 
мақсат – қазақ жерінде ядролық 
қару сынаудан болып жатқан 
зиянды жою, атом полигонын 
жабу. Әлемдік геосаясатта 
«хартленд» деген ұғым бар. 
Бұл «жер кіндігі» деген сөз. 
Сібір мен Қазақстан аумағы 
осы ұғымға сәйкес аймақ са-
налады. Жер кіндігіне көз 
алартушылар қай кезде де аз 

болмаған. Полигонның Семей 
жерінде құрылуы, ядролық 
сынақтардың жасалуы осының 
дәлелі. Әдепкіде мұны халық 
білген жоқ. Тек 1959 жыл-
дан бастап біздің жерімізде 
сынақ жүріп жатқаны тура-
лы ақпараттар жеткізілді. Се-
мей алаңында 500-дің үстінде 
ядролық сынақ жасалды. Осын-
дай зардапты жоюға қарсы 
құрылған қозғалыс – еліміздегі 
үкіметтік емес ұйымдардың 
алғашқы қарлығашы. Қоз­
ғалысты халық қолдады. 1989 
жылы тамыз айында Елбасы 
Семей атом полигонын жабу 
туралы Жарлыққа қол қойды. 

1991 жылдан бастап барлық 
сынақ тоқтатылды. Сөйтіп біз 
әлемге ядролық қаруды тарат-
пау жөнінде ең алғашқы бас­
таманы көтерген бейбітшіл ел 
ретінде танылдық. Елбасының 
осындай шешім қабылдауы 
адамзатқа үлгі болды, – деді 
Руслан Рүстемұлы.

«Невада-Семей» облыстық 
қоғамдық бірлестігінің төр­
ағасы Сәбит Әбіш сынақ 
алаңында еңбек еткен, әскери 
борышын өтеген азаматтарға 
өңірдегі ауруханалардан ар-
найы палата бөлініп, тұрақты 
ем алуға жағдай жасалғанын 
атап айтты. 

Іс-шара мұнан әрі А.Тоқ­
мағамбетов атындағы мәдениет 
үйінде жалғасты. Мерекелік 
шарада облыс әкімінің орынба-
сары Р.Рүстемов Семей сынақ 
алаңында әскери борышын 
өтеген бірқатар азаматтарға 
облыс әкімінің «Алғыс хатын» 
табыс етті.

Биыл «Невада-Семей» халықаралық 
қозғалысының құрылғанына 30 жыл. Осыған орай 
«Тағзым» алаңында митинг өтіп, ескерткішке гүл 
шоқтары қойылды. Митингке облыс әкімінің орын­
басары Р.Рүстемов қатысты.

Айдана ЖҰМАДИНОВА.СБ

Гүлмира ДІЛДӘБЕКОВА.

Ержан ҚОЖАСОВ.

Мемлекеттік қызметкерді 
қоғамның айнасы десек, 
бүгінде осы қызмет түріне 
деген азаматтардың қызы­
ғушылығы артып келеді. 
Оның дәлелі, 2017 жылы 
жергілікті атқарушы орган­
дар жариялаған жалпы кон­
курстың бір лауазымына орта 
есеппен екі адам қатысса, 
былтыр бұл көрсеткіш екі 
есеге артқан. Департамент 
басшысының орынбасары 
Берікбол Байхожаевтың ай-
туынша, қазір облыста 3,5 
мыңнан астам мемлекеттік 
қызметші бар. Сондай-ақ, 
аймақта кадр тұрақтылығы 
сақталып, мемлекеттік қыз­
меттен кету екі есеге төмен­
деген. Оқушылар бойында 
ел экономикасына қауіпті 
құбылыстарға қарсы тұру 
иммунитетін қалыптастыру 
мақсатында «Адал ұрпақ» 
клубтарының облыстық шта-
бы құрылып, жұмысы бір 
орталықтан жүйелендірілді. 
Ал инвестициялық жобалар-
ды антикоррупциялық сүйе­
мелдеу жұмыстарын жүргізу 
үшін инвесторлармен кезде-
су, жеке қабылдаулар өткі­
зілген. Бүгінде мемлекеттік 
қызметкерлердің жұмыс уа­
қыты аяқталғанда компью­
терлерін өшіруі, тек заңға 
сәйкес жұмыс істеуі қатаң 
қадағалануда.

Осыған дейін агенттік 
төрағасы Алик Шпекбаев 
қажетсіз анықтамаларды қол­
даныстан алып тастап, қағаз 
түріндегі анықтамаларды 
электронды форматқа ауыс­
тыруды ұсынған болатын. 
Бұл бастама сыбайлас жем­
қорлық жағдайын біршама 
төмендететіні белгілі. 

– Жуырда облыстық ден­
саулық сақтау басқармасымен 
бірлесіп жасаған жұмыстар 
аясында 50-ден астам жалған 

құжат, яғни №086, №083 
анықтамалары жасалғаны 
белгілі болды. Арнайы мони­
торингтік топтың анық­
тауымен техникалық бай­
қаудан көліктерді өткізген 
кезде де олардың ішінен 
жалған құжаттар беру жағдайы 
анықталуда, – деді департамент 
басшысы Абзал Мұхимов.

Жиында арнайы мони­
торингтік топ басшысы, 
«Ұмай» сауықтыру және 
тәрбиелеу қайырымдылық 
үйінің директоры Анар Ізден 
мониторингтік топтың қада­
ғалауымен анықталған заң­
бұзушылықтарды атап өтті. 
Оның ішінде, жолаушылар 
тасымалындағы сыбайлас 
жемқорлық әрекеттері, поезд 
билеттерін заңсыз сату жағ­
дайлары да бар. 

Ал, Тасбөгет кентінің 
әкімі Пақуатдин Шамұратов 
әкімдік ғимараты алғашқы 
болып «Open space» (ашық 
кеңістік) технологиясына 
көшіп, ішкі кірпіш қабыр­
ғалардың орнына әйнек 
қабырғалар тұрғызылғанын 
жеткізді. Кент әкімінің ғана 
емес, маман кабинеттерінің 
де осы технологияға сай бо-
луы, әкімдік пен тұрғындар 
арасындағы байланысты ба-
рынша ашық түрде құруға 
негізделген. 

Сондай-ақ, жиында «Гежу-
ба Шымкент-Цемент» ЖШС 
директорының орынбаса-
ры Алмас Сұраншиев анти­
коррупциялық сүйемелдеу 
мақсатындағы жұмыстарды 
баяндап, «Ақпараттық тех-
нологиялар орталығы» КММ 
директоры Сәбит Ибадуллаев 
цифрландыру бағытындағы 
жобаларды атап өтті. Алқа 
отырысының соңында алдағы 
жоспарлар талқыланып, спи-
керлер ұсыныстарын ортаға 
салды.

МЕМЛЕКЕТТІК ҚЫЗМЕТ 
САПАСЫ – БАСТЫ 
НАЗАРДА

ҚР Мемлекеттік қызмет істері және сыбай­
лас жемқорлыққа қарсы іс-қимыл агенттігі 
облыстық департаментінің өткен жылы атқарған 
жұмыстары мен алдағы жоспарлары туралы алқа 
отырысы өтіп, оған облыс әкімінің орынбасары 
Серік Сүлейменов қатысты. Жиында мемлекеттік 
қызмет сапасын арттыру бағытындағы жұмыстар 
сараланып, агенттік бастамасымен Сыр өңірінде 
алғаш рет Тасбөгет кенті әкімдігіне «Open space» 
технологиясы енгізілгені хабарланды. 

ӘЛЕМГЕ ҮЛГІ БОЛҒАН 
БАСТАМА

Брифинг барысында қыл­
мыстық, азаматтық, әкімшілік 
істер бойынша алқа төрағалары 
баяндама жасады.

Облыстық соттың сот 
алқасының төрағасы Бақыт­
жан Қалымбеттің хабарлауын-
ша, былтыр облыс соттарына 
түсен істер алдыңғы жылмен 
салыстырғанда едәуір азайған. 

Нақтырақ айтсақ, 2017 
жылмен салыстырғанда 2018 
жылы соттар өндірісіне істер­
дің түсу көрсеткіші 15,1 про-
центке төмендепті. Сондай-
ақ, былтыр апелляциялық сот 
алқасына түскен істер 2017 
жылмен салыстырғанда 12,3 
процентке азайған.

– Қазіргі уақытта біздің 
ұстанымымыз, сотқа дейінгі 
татуласу рәсімдерін дамыту 
бағыты болғандықтан, істердің 
түсу көрсеткішінің азайғаны 
құптарлық жағдай деп есеп­
тейміз, – деді Б.Қалымбет.

Бүгінде татуласуға көп 
мән берілуде. Себебі, әрбір 
төртінші іс татуласумен аяқ­
талған. 

Айта кету керек, облыс сот-
тарында өткен жылы медиация 
тәртібімен 421 қылмыстық 
және 1163 азаматтық, 773 әкім­
шілік, партисипативтік рәсім 
тәртібімен 55 іс, татуласу келі­
сімімен 223 іс қаралған.

СОТҚА ТҮСКЕН 
ІСТЕР САНЫ АЗАЙДЫ

Одан бұрын қонақтар «Ар-
хив-2025» бағдарламасы ая-
сында көне кітаптар көрмесін 
тамашалап, зерттелмеген неме-
се аударылмаған ескі ғылыми 
дүниелермен танысты. Бүгінде 
облыстық «Рухани жаңғыру» 
орталығының мамандары Жүсіп 
Баласағұнның «Құтағду білік» 
дастанының үш нұсқасын, 
«Қорқыт ата кітабының» Вати-
кан, Дрезден нұсқаларын, қазақ 
хандарының қолжазба хатта-
рын, Қалжан ахун медресесінен 
табылған көне кітаптарды 
жинақтап, аударуға және 
түсіндірме сөздігін әзірлеуге 
кірісті. Көп ұзамай олардың бас­
па әрі электронды нұсқасымен 
танысу мүмкіндігі тумақ. 

Отандық, шетелдік түркі­
танушы ғалымдардың ба-
сын қосқан конференцияны 
облыстық мәдениет, архивтер 
және құжаттама басқармасы, 

«Рухани жаңғыру» орталығы 
ұйымдастырды. Онда Сыр 
өңірінің түркі халықтарының 
тарихы мен мәдениетіндегі 
орны туралы кеңінен айтыл-
ды. Шараның кіріспесінде 
облыстық мәслихат хатшысы 

Наурызбай Байқадамов Қорқыт 
ата мұраларының ЮНЕСКО-
ның материалдық емес мұралар 
тізіміне енуін аймақ өміріндегі 
айрықша оқиға ретінде атап 
өтті. 

– Түркі халықтарының 

мәдени тарихы көне замандар-
дан бастау алады. Оның қайнар 
көздері сақ, ғұн, үйсін, қаңлы 
тайпаларының тарихымен ты­
ғыз байланысты. Осы ретте 
Сыр бойы мен түркі әлемінің 
әдебиетін, мәдениетін тұтас 
қарастырған жөн, – деді ол. 

Халықаралық Түркі ака-
демиясы ғылым бөлімінің аға 
сарапшысы Нәпіл Базылхан 
Елбасының «Ұлы Даланың жеті 
қыры» мақаласы қазақ елі үшін 
ғана емес, бүкіл түркі әлемі 
үшін маңызы зор стратегиялық 
мақала екенін тілге тиек етті. 
Ал ЮНЕСКО-ның Түркиядағы 
төрағасы Өжал Оғуз 950 жыл 
бұрын жазылған «Құтадғу 
білік» дастанының, сондай-
ақ, Қорқыт ата мұраларының 
түркі тектес халықтардың ортақ 
қазынасы екеніне тоқталды. 

– Қорқыт мазарының Қазақ­
станда да, Түркияда да болуы 
екі елдің рухани-мәдени сабақ­
тастығын айқындай түседі, – 
деді ол. 

Одан бөлек, жиында түркіта­
нушылар Елбасы мақаласының 
«Түркі әлемінің генезисі» 
бағытындағы ғылыми ізденісте­
рінің нәтижесін баяндады.

СЫР БОЙЫНЫҢ ТАРИХЫ 
ТҮРКІ ӘЛЕМІМЕН САБАҚТАС

Қызылордада «Хорезм экспедициясының Сыр 
өңіріндегі зерттеулерінің тарихы» атты кітап 
жарық көрді. А.Тоқмағамбетов атындағы мәдениет 
үйінде өткен халықаралық ғылыми-теориялық кон­
ференцияда жаңа еңбек оқырманға жол тартты. 

БАҚЫЛАУ
БОСАҢСЫМАЙДЫ

СБ Назерке САНИЯЗОВА.

ТЕХНИКАЛЫҚ БАҚЫЛАУДЫ 
ЖЕҢІЛДЕТЕДІ

Суреттерді түсірген Нұрболат НҰРЖАУБАЙ.

– Наурыздың алғашқы 
күні еліміздегі жетекші 
партия – «Нұр Отанның» 
20 жылдығы. Осы мере­
ке қарсаңында өткен съез­
ге қатыстық, – деді ол. 
И.Құттықожаев «Нұр Отан» 
партиясының 2030 жылға 
дейінгі «Бақуатты қоғам: 
онжылдықтың 10 мақсаты» 
атты жаңа бағдарламасы ту­
ралы айтты. Өткен жылы «Са­

яси партиялар» және «Сай­
лау туралы» конституциялық 
заңдарға өзгерістер мен 
толықтырулар енгізілген 
еді. Осыған орай партияның 
жарғысы да толықтырылды. 
Саяси кеңестің жаңа құрамы  
сайланды. 

Елбасы, Партия Төр­
ағасының әлеуметтік мә­

селелерді шешу үшін берген 
тапсырмалары облыстық 

филиалдың қоғамдық қа­
былдауларына келген аза­
маттардың ойымен үндес. 
Көпбалалы аналарға бері­
летін, мүгедек балалар 
күтіміне төленетін жәр­
демақы, тұрғын үйге қатысты 
түйткілдер алдағы уақытта 
шешімін таппақ. 

Партияның жаңа бағдар­
ламасында әр отбасының 
бақуатты өмір сүруін, 

балалардың заман тала­
бына сай білім алуын, 
емделуін, жастардың жұ­
мыспен қамтылуын қоғам­
дық бақылаудың тетіктері 
қарастырылған. Негізінен 
әлеуметтік сипатқа ие бұл 
құжатта Елбасының елімізді 
жан-жақты жаңғырту бағдар­
ламасын жүзеге асыруға пар­
тияның қосатын нақты үлесі 
мен жұмысы көрсетілген. 
Бағдарлама жобасы баста­
уыш партия ұйымдарының 
жиналыстары мен партияның 
аумақтық және аймақтық 
филиалдарының конферен­
цияларында кеңінен тал­
қыланды. Енді бастауыш 
партия ұйымдары, мәслихат­
тардағы фракция мүшелері 
бағдарламаны халыққа 
кеңінен түсіндіреді. 

Облыстық жұмыспен 
қамтуды үйлестіру және 
әлеуметтік бағдарламалар 
басқармасының басшысы 
Т.Дүйсебаевтың айтуын­
ша, тұрмысы төмен отба­
сыларға, әсіресе көпбалалы 
отбасыларға берілетін 
жәрдемақы мөлшері ең 
төменгі күнкөріс деңгейі 
мөлшерінен 70 процентке 
дейін арттырылады.  Елба­
сы көпбалалы отбасындағы 
әр балаға берілетін жеке 
әлеуметтік көмек көлемін 
кем дегенде 21 мың 

теңгеге дейін, мүгедек бала 
тәрбиелеп отырған ата-
аналарға, қамқоршылар мен 
отбасыларға жәрдемақыны 
30 пайызға көтеруді тапсыр­
ды.

Алдағы уақытта әлеу­
меттік саясат үш бағытта да­
миды. Біріншісі –  тұрмысы 
төмен отбасылардың әлеу­
меттік жағдайын көтеру, 
екіншісі –  табысы төмен 
отбасылардың баспана 
мәселесін шешу, білім беру, 
денсаулық сақтау саласын 
дамыту, үшіншісі – өңірлерді 
кешенді түрде дамыту 
жұмысын жалғастыру.

Бұрын атаулы әлеуметтік 
көмек тағайындау бары­
сында отбасының барлық 
кіріс көзі есепке алынып, 
көптеген азаматтар көмек 
ала алмай қалатын. Енді 
көпбалалы аналардың, мүге­
дек балалардың алатын 
жәрдемақысы, студенттердің 
стипендиясы есепке алын­
байды. Елбасы тапсырма­
ларын орындау мақсатында 
кешенді жұмыстар басталды.

Аймақта халықтың әлеу­
меттік жағынан әлжуаз то­
бына жататын 125 мыңнан 
астам азамат, оның ішінде 36 
мыңдай көпбалалы ана бар.

«СБ» ақпарат.

Кәсіпкер аудан орталығындағы 
мешіт құрылысына қажетті 
материалдар алып берді. Жыл 
сайын Құрбан айт мерекесінде 
ірі қара мал сойып, әлеуметтік 
аз қамтамасыз етілген отбасы 
мүшелеріне үлестіріп тұрады. 
Сол секілді «Нұр-Отан» партиясы 
бастамасымен ұйымдастырылатын 
«Есіктен – есікке» акциясына да 
белсене қатысып, бірқатар отба­
сыға азық-түлік таратып келеді. 
Одан бөлек, аудандағы өнерлі, да­
рынды және спортқа бейім жас­
тардың байрақты бәсекелерде өнер 
көрсетуіне, байқаулар мен жарыс­
тарға қатысуына, аудан намысын 
қорғауына қолдау жасап келетіні 
тағы бар. 

– Өзіңде барды өзгелермен 
бөліскенге, қайырымды болғанға не 
жетсін?! Соның арқасында жасаған 
тірлігің алға баса береді, – дейді ол.

Тірлік дегеннен шығады, 
кейіпкеріміздің кәсіпке келуі еліміз 
егемендік алған тұста басталды. 
Жоғары оқу орнын бітірген Расул 
өз мамандығына сәйкес жұмыс тап­
паса да, ата-анаға қарап отыруды 
өзіне ар санады. Әртүрлі кәсіп жаса­
ды. Сөйтіп, 1999 жылы «Углесбыт» 
ЖШС құрды. Басында елге аса қажет 

әрі сол кездері тапшы қара отын – 
көмір тасумен айналысқан мекемеде 
бар-жоғы 2-3 адам жұмыс істейтін. 
Бірақ, көмір тек жылу маусымын­
да керек. Ал, жаз бойы не істемек?! 
Осылайша серіктестіктің жұмыс 
ауқымы кеңейтілді. Қыс бойы ау­
дан тұрғындарын, мекемелерді 
көмірмен қамтыса, жыл бойы құ­
рылыс заттарын тасыды. Оған ар­
найы бағытталған дүкен ашты. Өс­
кеменнен – цемент, Қостанайдан 
ағаш жеткізумен айналысты. Қазір 
мекемеде отыздан астам адам 
тұрақты жұмыспен қамтылған. 
Құлашын күннен-күнге жайып келе 
жатқан мекеме құрылыс салуды 
қолға алды. «Қызылорда-Жалағаш» 
трассасы бойында кентке қарасты 
жаңа шағын аудан бой көтерді. 
Мұнда ауданға керекті мамандарға 
және аз қамтамасыз етілген жандарға 
арнап үйлер салынды. Мұнан бөлек, 
Қалжан ахун, Асқар Тоқмағанбетов 
ауылдарында «Тағзым» алаңдарын 
қайта жаңғыртып, күрделі жөндеуден 
өткізді. Қалжан ахун ауылдық округі 
әкімдігінің ғимаратын, «ПҚҚР» 
АҚ үшін «Құмкөл» кенішінде 
мұнайшыларға арналған заманауи 
талаптарға сәйкес, барлық жағдайы 
жасалған шағын қалашық тұрғызды. 

Осы жылдар Расул үшін өсу, 
өркендеу кезеңі болды.

Шағын және орта бизнесті 
дамытуға арналған мемлекеттік 
қолдауларды тиімді, ұтымды пай­
далана білген кәсіпкер жігіт 2007 
жылы «Углесбыт+7» мекемесін 
ашты. Негізінен, жанар-жағармай 
тасымалымен айналысатын ме­
кемеде бүгінде 10 адам жұмыс 
істейді. Мекеме, кәсіпорындарды, 

шаруашылықтарды сұйық отынмен 
қамтамасыз ету ісінде өзгелерге 
үлгі етерлік істері басым. Жанар­
май жеткізу үшін тікелей ШНОС-
пен келісім-шартқа отырды. Бұл 
өз кезегінде май бағасын қалыпты 
ұстап тұруға септігін тигізді. Қазір 
«Орда-Петрол» арқылы келетін бен­
зин бағасы нарық бағасынан төмен.   

Аймағымыз суармалы егін­
шілікпен айналысатындықтан су 

құрылғыларының немесе канал­
дардың таза, суды өткізу қабілетінің 
жоғары болуы басты шарт. Бұл 
жұмыстарды да «Углесбыт+7» 
серіктестігінің мамандары ұршықтай 
иіріп әкетті. Қазір ауданнан тысқары 
елді мекендерде де каналдарды та­
залап, диқандар ризашылығына 
бөленіп жүр. 

Кәсіптен нәсіп тапқан халық 
қалаулысын жеріміздегі шексіз 
байлықты өзге емес, өз халқымыз 
пайдаланса, елдің игілігіне қызмет 
етсе деген ой үнемі мазалай­
тын. Сол себепті де тағы бір жо­
баны іске асырмақ ниетте аудан 
басшылығымен ақылдасқанда олар 
да қуана құптады. Бұл жоба ел 
саулығы үшін маңызды. Сондықтан 
тағы бір серіктестік «STEPPE 
GRASS» өмірге келді. «Дала 
шөптері» деп аталатын бұл компания 
мия тамырын өңдеумен айналысады 
және серіктестік болашақта кемінде 
50-60 адамды жұмыспен қамтымақ.

– Ең алдымен елге қызмет ету 
парызым деп білемін, – деді Расул 
Әбутәліпұлы. – Бұл менің бизнесті 
бастағандағы басты ұстанымым. Со­
лай болып қала береді. Екіншіден, 
қай шаруаны атқарсақ та мейлі 
ол құрылыс, жанар-жағармай та­
сымалы болсын бағаны барын­
ша тұрақтандыру, көтермеу. Елге 
қызмет еткен соң сол халыққа 

жағдай жасауымыз керек. Себебі, 
мен осы елден шықтым. Осы елдің 
тумасымын. Сонан соң кірпіш зауы­
тын ашу ойда бар. Өйткені қазіргі та­
лап басқа. Әр адам жақсы, заманауи 
үйлерде тұрғысы келеді. Сондықтан 
кірпіш іздеп сабылып ел асқанша, 
өзімізде қалта көтеретін бағада 
болғаны жақсы емес пе? Бұл бір 
жағынан елге қажет өнім, екіншіден 
жұмыссыздықты азайтады. Саз, 
топырақ, құм алатын қазба орнының 
жоқтығы да көп тірлікке қолбайлау. 
Осы жұмыстарды игеру үшін жер 
ресурстарын пайдалану мекемесінен 
рұқсат алу жұмыстарын жүргізіп жа­
тырмыз. Болашақта шағын және орта 
бизнесті дамытуға, жұмыссыздықты 
жоюға қолдан келгенше үлесімді 
қоса беремін. Елбасымыз, облыс 
басшылығы кәсіпкерлікті дамытуға 
барлық жағдайды жасап отыр. Елдегі 
шағын бизнес өкілдеріне үлкен сенім 
артуда.

Туған жердің жанашыр, патриот 
азаматы ретінде әлеуметтік салаға 
нақты қолдау көрсетіп келе жатқан 
халық қалаулысы туралы жерлестері 
де  жақсы пікірде.

– Расул Есенов жергілікті 
атқарушы органмен, «Нұр-Отан» 
партиясымен және өкілетті органдар­
мен тығыз-қарым қатынаста жұмыс 
жүргізумен қатар Елбасының барлық 
бастамаларына атсалысып келеді. 
Сонымен бірге аудан көлеміндегі 
түйткілді мәселелерді облысқа 
жеткізіп, оның оңтайлы шешілуіне 
ұйытқы болуда. Ол – біздің мақтан 
тұтар азаматтарымыздың бірі, – 
дейді Сырдария аудандық мәслихат 
хатшысы Ержан Әжікенов. 

Солардың ең ба­
стысы – қазақстан­
дықтардың өмір сүру 
деңгейін арттыру 
бағытындағы жұмыс­
тарды уақытылы, са­
палы орындау. Ел­
басы әлеуметтік сала 
шығындарын төмен­
детпеу, мұқтаж, көп­
балалы отбасыларына 
көмектесу керектігін 
баса айтты. Осы орайда 
жәрдемақыны көбейту, 
төменгі процентпен үй 
беру, арендалық үйлер 
салу жайы нақтыланды. Сондай-
ақ, бюджеттік саланың аз табысты 
қызметкерлерінің жалақысын көтеру 
жайлы айтылды. 

Сонымен бірге, дәрігер ретінде 
Елбасының денсаулық сақтау са­
ласын дамыту, әсіресе, алғашқы 
медициналық көмек көрсету сала­
сына негізгі күшті салу жөнінде 
айтқаны көңілімнен шықты. 
Нақтырақ айтқанда, Мемлекет 

басшысы қоғамдық 
денсаулық пен алғашқы 
медициналық көмекке 
бөлінетін қаражаттың, 
жалпы денсаулық сақтау 
саласына қарастырылған 
ақшаның 40 процент­
тен 60 процентке дейін 
арттырылуы тиіс екенін 
және осы бағытта салаға 
қосымша 120 млрд теңге 
бөлінетінін атап өтті. 

Міне, осы мақсаттарға 
жетуде партия басты 
қозғаушы күшке айна­
луы керектігін Елбасы 

шегелеп айтты. Жалпы, партияның 
кезекті съезінде көтерілген бағыттар 
халық пен партияны одан әрі 
жақындата түсетін жаңаша жолды 
көрсетіп берді деп ойлаймын.  

Нұриддин ӘМИТОВ, 
облыстық медицина 

орталығының директоры,
 облыстық мәслихат

депутаты.

ӘЛЕУМЕТТІК САЯСАТТЫҢ ЖАҢА БАҒЫТТАРЫ

Өткен аптаның саяси өміріндегі басты жаңалық – Астанада Мемлекет 
басшысы, «Нұр Отан» партиясының Төрағасы Нұрсұлтан Назарбаевтың 
қатысуымен өткен партияның кезекті XVIII съезі. Съезге Сыр өңірінен 
делегаттар қатысып қайтты. Өңірлік коммуникациялар қызметінде «Нұр 
Отан» партиясы облыстық филиалы төрағасының бірінші орынбасары 
И.Құттықожаев, облыстық жұмыспен қамтуды үйлестіру және әлеуметтік 
бағдарламалар басқармасының басшысы Т.Дүйсебаев съезден кейінгі ой-
пікірлерімен бөлісті.

НЕГІЗГІ САЛАҒА 
НАҚТЫ ҚОЛДАУ

Еліміздің бас қаласында Мемлекет басшысы 
Н.Назарбаевтың төрағалығымен өткен «Нұр Отан» 
партиясының кезекті ХVІІІ съезіне Сыр елі делегаттары ара-
сында саяси маңызды шараға куә болғаныма қуаныштымын. 
Онда Елбасы партияның 2030 жылға дейінгі бағдарламасын 
жариялап, ел азаматтарының алдына нақты мақсаттар қойып, 
тиісті тапсырмалар жүктеді. 

Жақсының жолы
СБ Ыдырыс ТӘЖІҰЛЫ.

«Қайырымдылық жасасаң, қайырымын өзің көресің» – 
дейді дана халқымыз. Қоғамда тұрмысы төмен, аз қамтамасыз 
етілген отбасыларға, басқа да қиындыққа душар болған 
жандарға қолдау көрсетуді парызы санайтын азаматтар 
аз емес. Сондай азаматтардың бірі – Сырдария ауданы 
жұртшылығына танымал кәсіпкер, облыстық мәслихат 
депутаты Расул Есенов. Ол әркез ұйымдастырылатын 
қайырымдылық шараларынан тыс қалған емес.

Осыған байланысты аймақ 
басшысы облыстық жұмыс­
пен қамтуды үйлестіру және 
әлеуметтік бағдарламалар 
басқармасына, Еңбек, әлеу­
меттік қорғау және көші-қон 
комитетінің облыс бойынша 
департаментіне Қызылорда қа­
ласы және аудан әкімдеріне об­
лыс бойынша көпбалалы және 
аз қамтамасыз етілген отба­
сылардың, сондай-ақ мүгедек 
бала тәрбиелеп отырған ата-
аналардың, қамқоршылар мен 
отбасылардың санын айқын­
дауды жүктеді. Еңбек және 
халықты әлеуметтік қорғау 
министрлігімен тығыз қарым-
қатынаста жұмыс жүргізіліп, 
атаулы әлеуметтік көмекке 
және жәрдемақыларға берілетін 
қаражаттың облысқа толық 
көлемде бөлінуін қамтамасыз 
ету қажет.

Мәжілісте, сонымен бірге, 
қала және аудандар әкімдіктері, 
барлық басқармалар облыстық 
кәсіпкерлер палатасымен бір­
лесіп, көпбалалы және аз қам­
тылған отбасыларға респуб­
ликалық және жергілікті 
бюджет есебінен қосымша 
қолдау шараларын көрсету 
үшін өңірлік әлеуметтік Жол 
картасын әзірлеу туралы тап­
сырма берілді. «Нәтижелі жұ­
мыспен қамту және жаппай 

кәсіпкерлікті дамыту бағдар­
ламасы» аясында гранттық 
қаржыландыру компоненті бо­
йынша республикалық бюджет­
тен бөлінетін қаражаттарды 
толық емес көпбалалы отба­
сылардың үйде өз кәсібін құ­
руына бағыттау жұмыстары 
жүргізіледі. Сондай-ақ облыс 
бойынша жұмыссыз жастар 
мен көпбалалы отбасыларға 
қосымша кемінде 1000 грант 
бөлу үшін Еңбек және ха­
лықты әлеуметтік қорғау ми­
нистрлігіне тиісті бюджеттік 
өтінім ұсыну тапсырылды. Сол 
секілді көпбалалы отбасыларды 
кемінде 5 млрд теңгеге дейін 
шағын несиелермен қаржылан­
дыру үшін министрлікке тиісті 
бюджеттік өтінім ұсыну сала­
лық басқармаларға жүктелді.

Партия съезінде тапсырма­
ның тағы бірі  табысы төмен 
көпбалалы және толық емес от­
басылар, мүмкіндігі шектеулі 
балалары бар отбасылар үшін 
баспана алудың қолжетімділігін 
арттыру жөнінде болды. Осы 
мақсатта тұрғын үй жинақ 
жүйесі арқылы жылдық 2-3 про­
центпен тұрғын үй қарыздарын 
ұсынудың жеңілдікті тетіктерін 
әзірлеуді және бұл мақсатқа 
«Тұрғын үй жинақ банкіне» 
жыл сайын 50 млрд теңге бөлу 
міндеттелгені белгілі. Сон­
дықтан, облыстық құрылыс 
басқармасы Қызылорда қаласы 

мен аудан әкімдерімен бірлесіп,  
облыс бойынша тұрғын үй 
қажет ететін табысы төмен көп­
балалы және толық емес отба­
сылар, мүмкіндігі шектеулі 
балалары бар отбасылар са­
нын анықтайтын болады. Об­
лыс әкімі бұған қоса «Нұрлы 
жер» бағдарламасы аясында 
тұрғын үй құрылысына қажетті 

қаржы көлемін анықтап, сала­
лық министрлікке тиісті 
бюджеттік өтінім ұсыну және  
тұрғын үй жинақтау жүйесі 
арқылы жылына 2-3 процентпен 
тұрғын үй несиелерін берудің 
жеңілдетілген механизмі бой­
ынша салалық министрлікке 
ұсыныс енгізу жөнінде нақты 
тапсырма берді.

Мәжілісте облыс басшысы 
берген тапсырмалар қатарында 
медициналық-санитарлық кө­
мек шығыстарын ұлғайту, об­
лыс тұрғындарының сапалы 
медициналық қызметке қолже­
тімділігін арттыру мақсатында 
тиісті салалық министрлікке 
ұсыныстар енгізіп, қаражат тар­
туға жұмыс жүргізу болды. Ал 

білім саласы бойынша аймақта 
орналасқан колледждер мен жо­
ғары оқу орындарының тиім­
ділігіне мониторинг жүргізіп, 
соның нәтижесімен Білім және 
ғылым министрлігіне ұсыныс 
енгізу жүктелді. 

Елбасы заманауи жергілікті 
жолдар желісін кеңейту арқылы 
2025 жылға қарай облыстық 
және аудандық маңыздағы 
автожолдардың 95% жақсартуға 
қол жеткізу үшін 350 млрд 
теңге бөлуді тапсырған бола­
тын. Сонымен қатар, өңірлік 
көлік инфрақұрылымдарының 
барлық нысаны, оның ішінде 
әуежайлар, авто және теміржол 
вокзалдары жаңғыртылуы қа­
жет. Осы мақсатта облыстағы 
тиісті құрылымдар салалық 
министрлікпен облыстық 
және аудандық маңыздағы 
автожолдардың жағдайын 
жақсартуға қосымша қаражат 
бөлу мәселесін пысықтап,  
облыс аумағындағы авто 
және теміржол вокзалдары, 
әуежайдың жағдайына монито­
ринг жүргізіп, оларды жаңғырту 
бойынша ұсыныс енгізуі тиіс.

Съезде шағын және моно 
қалаларды дамыту,  таза ау­
ызсу және кәріз жүйелерін 
қамтамасыз ету, газдандыру 
және электрмен қамтамасыз 
етуге қаржы бөлінетіні айтыл­
ды. Осыған сәйкес, еліміздің 
инженерлік және әлеуметтік 

инфрақұрылымдарын дамытуға 
екпін беретін «Құтты мекен» 
партиялық жобасын іске қосу 
міндеті тұр. Сонымен қатар, 
ауылда халық тұтынатын тауар­
лар өндірісі бойынша бизнесті 
дамыту, ауыл шаруашылығы 
өнімдерін қайта өңдеу және 
тағы басқалар бойынша Қытай 
мемлекетінің тәжірибесін пай­
далану қажет. Осы жобалар­
ды жүзеге асыруға мемлекет 
қомақты қаржы бөледі.

– Біз осы Үкімет бөлетін 
қаражаттардан өз үлесімізді 
барынша толық көлемде алуға 
тиістіміз, – деген облыс әкімі 
жоғарыда аталған жобаларды 
жүзеге асыру бойынша тиісті 
басқармалар мен әкімдіктерге 
нақты тапсырмалар берді. Аймақ 
басшысы мәжіліс барысын­
да белгіленген жұмыстардың 
орындалуын үйлестіруді және 
жеке бақылауға алуды өз орын­
басарларына  міндеттеді.

– Экономикалық даму хал­
қымыздың әл-ауқатының нақ­
ты өсуіне бағытталуы үшін 
Елбасының «Нұр Отан» партия­
сының съезінде берген тапсыр­
маларын мүлтіксіз әрі дереу 
орындап,  оң нәтижесіне қол 
жеткізуіміз қажет. Бұл мәселеде 
бюрократиялық сөзбұйдалыққа 
жол беруге болмайды! Бұған 
облыстың барлық активі тікелей 
жауаптымыз, – деді сөз соңында 
облыс басшысы.

ТАПСЫРМА ТАБЫСТЫ ІСКЕ АСУЫ ТИІС

PІKІR

– Назгүл, сұхбаттарыңыз­
дың бірінде «бұл мамандық ме­
ні таңдады» дейсіз. Дегенмен, 
кездейсоқ келмегеніңіз белгілі.

– 2013 жылы Түркия рес­
публикасының мемлекеттік 
грантын жеңіп алу арқылы жур­
налистика мамандығын игердім. 
Қазір халықаралық әскери тіл­
ші, саяси талдаушымын. Зерт­
теу алаңым – халықаралық қақ­
тығыстар. Әрине, мамандыққа 
кездейсоқ келу мүмкін емес. 
Менің таңдаған мамандығым 
икемділікті, төзім мен шыдам­
ды, мықты психологияны талап 
етеді. Сонымен қатар журналист 
ретінде барлық қақтығыстарды 
жақыннан зерттеу – парыз. Зерт­
теп ғана қоймай бұл драманың 
шешілуіне қол ұшын беру 
қажет. Олардың жанайқайын 
әлемге естірту керек. Ақ пен 
қараны ажырата білу керек.

– Зерттеу жұмыстарында 
шынайы ақпарат қаншалық­
ты маңызды?

– Ақпарат – қазіргі таңда 
ең қымбат дүние. Оны дұрыс 

қолдана алмасаңыз, карьераңыз 
басталмай жатып бітеді. Ақ­
паратты қолдану барысында 
журналистік этика сақталуы 
тиіс. Себебі, кей кезде қолдағы 
дерегіңіз бір қоғамның тағдыры 
болуы мүмкін. Ал, таза ақпарат 
дегеніміз – еш жерден көшіріп 
алынбаған, өз көзқарасымызға 
лайықты мәлімет жинау. Көп 
ретте біз әлемдегі мәселелерді 
Ресей немесе Еуропалық БАҚ-
тан аударып беріп жатамыз. 
Осы арқылы оқырманға сол 
елдің көзқарасын жазып жат­
қанымызды білмей қаламыз. Біз 
көшіруден құтылуымыз қажет.

– Бейбіт елдің жас ұрпа­
ғысыз. Қаршадай қазақ қызы 
елден жырақта және қауіп-
қатердің ортасында жүр. Ты­
ныштығын жоғалтқан әлем­
нен түйгеніңіз...

– Бейбітшілік оңайлықпен 
келген жоқ. Ал бейбітшілікті 
қорғау одан да қиын. Сыртқы 
дипломатияда мынадай заң 
бар: «Үлкен балық кішкентай 
балықты жұтуы тиіс». Сон­

дықтан қақтығыстардың се­
бептерін зерттеу керек. Біз бұл 
қауіптің алдын алу үшін не 
істеуіміз керек дегенде ғана 
сол қақтығыстарды ең жақын 
жерден зерттеу керек деген 
түсінікке барамыз. Мен де осы 
үшін бардым.

Менің түйгенім – біздің 
бақытты екеніміз.

– Өткен жылдың ең үл­
кен игі ісінің бірі – «Жусан» 
операциясы арқылы адасқан 
қандастарымыз елге қайт­
ты...

– Тәуелсіздік алған жылдары 
түрлі жамағаттар, ағымдар бізге 
дін үйретуге келді. Солардың 
соңы – салафизм мен экс­
тремизм. Бірақ адасты екен 
деп олардан бас тарту ешбір 
елге жараспайды. Біздің ата 
заңымызда адам мемлекеттің 
ең құнды байлығы екені атап 

көрсетілген. Иә,  қаншама адам 
адасып қалды. Біз оларды ал­
дымен қоғамға икемдеп, содан 
кейін ғана қоғамға араластыру 
керек. Бұл мәселе төңірегінде 
біздің еліміздің еңбегі зор.

– Жусан исі... Сізге қалай 
әсер етеді?

– Әрбір бейкүнә сәбидің 
шарасыздығы маған еріксіз жу­
сан исін еске түсіреді.

– «Отансыздықтың жүзі» 
жобасы жайында айтыңыз­
шы...

– Әр адам үшін Отанның 
ең қымбат екенін насихаттау 
мақсатында жасалған маңызды 
еңбек. Отансыздық – тыйыл­
маған көз жасы, шарасыздық, 
тірі өлік. Отаны жоқ адам 
ешнәрсені армандай да алмай­
ды. Әрбір адамның Отаны, 
төлқұжаты, өз құқының болуы 
бәрінен қымбат. Бұл жоба Отан 
деген киелі сөздің мағынасын 
түсіне алмай жүргендерге мы­
сал болса екен деймін.

– Кітап жазып жатқаны­
ңызды естідік...

–  Иә, туындыны «Отансыз­
дықтың жүзі» деп атамақпын. 
Сапалы дүние шығу үшін әлі 
көп еңбек керек.

– Суреттеріңіз қандай 
басылымдарда жариялан­
ды және қай елдерде көрме 
өткіздіңіз?

– Bbc Turkish, TRT, Orhaa­
gency, Agency France Press, 
PolitiksRu басылымдарында 
жарияланды және әлем баспа­
сөзіне суреттерім жариялана 
бастағаннан кейін түрлі көр­
меден ұсыныстар түсті.

– Біз бейбітшілікті қанша­
лықты қадірлеп жүрміз?

– Бейбітшіліктің қадірін 
елге пайдалы болу арқылы білу 
қажет. Ел үшін күйіп-жану 

арқылы бейбітшіліктің қадірін 
біле аламыз. Өзімізді жетілдіру 
арқылы, қолға алған ісімізді адал 
атқарумен, жауапкершілікті 
терең сезінумен, әдеп пен өне­
гені жоғары деңгейге қоюмен, 
отбасымызға құрмет көрсе­
тумен біз бейбіт бола аламыз. 
Әрқайсымыз «ел маған не 
берді?» деп емес, «мен елге не 
бердім?» деп сұрау керек. Сол 
кезде ғана бейбітшілігіміз мәңгі 
болады. Бейбітшіліктің бағасын 
ұғыну үшін үлкен нәрсе жа­
саудың қажеті жоқ.

– Елбасымен кездесуден 
алған әсеріңіз...

– Елбасы – бейбітшілік жо­
лында тер төккен тұлға. Кездесу 
маған жігер сыйлады. Ақыл-
кеңесі, жол көрсетуі, қолдауы 
мен үшін маңызды.

– Туған жерге соңғы рет 
қашан соқтыңыз? Сырдың 
самал желін сағынған болар­
сыз...

–Туған жерге жылына бір-
екі рет соғып тұрамын. Отба­
сым – туған жерде. Елге келсем 
жаным жай табады. Туған жер­
де ғана барлық мәселені, жос­
парларды, күйзелісті, әрдайым 
уақытпен жүру тәртібін ұмытып, 
анамның, бауырларымның жа­
нында бақытқа бөленемін. 

– Сізді толғандыратыны...
– Елімнің келешегі, әлемнің 

өзгерісі, адамзаттың тағдыры.
– Елімізде «Жастар жы­

лы». Замандастарыңызға ай­
тарыңыз...

 Қандай іс жасасаңыз да ояу 
рухпен жасаңыз. Сол кезде ғана  
ісіңіз мағыналы болады.

– Әңгімеңізге рахмет.

Әңгімелескен
Гүлмира ДІЛДӘБЕКОВА,

«Сыр бойы».

Назгүл Кенжетай, «100 жаңа есім» жобасының жеңімпазы:

МЕНІҢ ТҮЙГЕНІМ – 
БІЗДІҢ БАҚЫТТЫ ЕКЕНІМІЗ

Жақында Елбасы «100 жаңа есім» жобасының 
жеңімпаздарымен кездесіп, жетістіктерімен таныс­
ты. Олардың бірі – қызылордалық Назгүл Кенжетай. 
Қаладағы №10 Ыбырай Алтынсарин атындағы орта 
мектеп түлегі журналистика мамандығы бойынша 
Түркияда білім алады. Бүгінде жас маман әскери 
тілші, саяси талдаушы ретінде  таяу шығыстағы 
соғыс ошақтарына барып, әлемдік қақтығыстардың 
фотодеректер қорын тың туындылармен 
толықтырып келеді.

 Елбасымен кездесуде оның «Мен байрағы жер­
ге құлаған елді көрдім. Елін қорғай алмаған ерді 
көрдім» деген сөзі көпшілікті бейжай қалдыра 
алмады. Оның объективіндегі әрбір суреттер бейбіт 
өмірдегі елге бейбітшіліктің қаншалықты қымбат 
екенін ұғындыра түскендей.

Жақында Назгүлмен сұхбаттасудың сәті түсті.

Мақалада жаңғыру жо­
лында өткеннің озығын алып, 
дәстүрдің кейбір тұстарын 
жаңа заманға бейімдеп қол­
дану туралы да айтылған 
болатын. Бұл ретте ұлттық 
ойындардың электронды ба­
ламасын ойлап табу, ұлттық 
киімдерді бүгінгі заманға лай­
ықтап шығару, тәрбие тұнған 
дәстүрлерімізді той мен кеш­
терде, күнделікті тұрмыста 
қолдану өте өзекті. Қазір қа­
зақ тіліндегі «100 жаңа оқу­
лық», латын әліпбиіне көшу, 
«Қазақстанның киелі жерле­
рінің географиясы» жобала­
ры аясында жүйелі жұмыстар 
атқарылуда. 

Әсіресе, елімізде жаңа есім­
дердің жарқырай көрінуі, өз 
ақылымен, еңбегімен табысқа 
жеткен замандастарымыз жас­
тарға үлкен ой салды. Бұл 
– «Қазақстандағы 100 жаңа 
есім» жобасының нәтижесі. 
Өткен жылы 102 қазақстандық 
жеңімпаз атанса, биыл тағы 
да 29 адам іріктеліп, дәстүр 
бойынша Елбасымен кездесті. 
Мемлекет басшысы өз сөзінде 
елдің табысты болуы табиғи 
байлықпен емес, адамдардың 
бәсекеге қабілетті болуымен 
өлшенетінін айтқан еді. Ра­
сымен, екінші жыл қатарынан 
өткен бұл жоба арманшыл 
адамның асулары биік бола­
тынын дәлелдеді. Биыл бұл 
қатарда 19 жасында мектеп 
ашып, тіпті математикаға 
бейімі жоқ балалардан Олим­
пиада чемпиондарын даяр­
лайтын Асан Жолдасов бар. 
Оның шәкірттері 300 рет ха­
лықаралық олимпиадаларда 
алтын медаль олжалапты. Бү­
гінде ол ашқан «Пифагор» 

– үлкен компания. Алматы, 
Астана, Тараз қалаларындағы 
мектептерінде 136 мұғалім 
жұмыс істесе, 1500 дарынды 
бала білім алып жатыр. 

Жаңа есімдердің ішінде 
бала күнінде трансформатор­
дың ішіне тығылып ойнаймын 
деп, бір қол бір аяғынан айы­
рылса да жігері жасымаған 
Ержан Сәлімгереев те бар. 
29 жастағы жігіт осы кезге 
дейін Әлем кубогының төрт 
дүркін иегері, Халықаралық 
дәрежедегі спорт шебері атан­
ған.  Сондай-ақ, жобаны та­
машалау барысында Таяу 
Шығыс, Сирияға сапар шегіп, 
ауыр ахуалды суретке түсіру 
арқылы маңызды мәселеге 
әлем назарын аударған Назгүл 
Кенжетайдың батылдығына 
ерекше сүйсіндік. Бүгінде 
ол – Қазақстаннан шыққан 
тұңғыш әскери журналист. 
Қызылордада туып-өсіп, Түр­
кияда білім алуды жалғастыр­
ған Назгүлдің арманы және 
ойындағысын орындаудағы 
батылдығы басқаларға ұқса­
майды екен. 

Бұл Қазақстандағы жаңа 
есімдердің біз сөз еткен бір­
нешеуі ғана. Олар секілді ең­
бек ету, шеберлік шыңына 
ұмтылу барлық жастың қо­
лынан келеді. Бұл жобаның 
алғашқы нәтижесі. Себебі, 
«100 жаңа есім» – дарын­
дыларға қолдау болғанмен, 
елдегі барша жасқа ой салған 
ауқымды бастама болды.

Балнұр ҚУАНЫШҚЫЗЫ,
Халықаралық ақпараттық 

технологиялар 
университетінің 1 курс 

студенті.

Елімізде соңғы жылдары болған өзгерістер 
мен табысты ұлт болу жолындағы бастамаларды 
байқамау, бағамдамау мүмкін емес. Бұл оқиғалар 
тарлан тарих, бүгінгі күн және болашақты 
байланыстырды. Иә, Елбасының «Болашаққа 
бағдар: рухани жаңғыру» және «Ұлы даланың 
жеті қыры» мақалалары ұлт құндылығын 
сақтау мәселелерінің шешімін ұсынып, бүгінгі 
медиамәдениетті «суырыла» сөйлейтін шешендер 
емес, нақты жоспармен табысқа жететін адамдар 
қалыптастыратынын нақтылап берді. 

ЖАҢА ЕСІМДЕР
ЖАРҚЫЛЫ

Қазақ
Мен – ор құмға біткен шағырмын!
Шыжында өскен шағылдың.
Қасіретімді танысаң,
Қасиетіңді танырмын.

Мен – ғайыптан келген ғаламға,
Ғаламат сыйы ғасырдың.
Көп күншілдерден күпінген,
Білігі бөлек бітіммен
Аруағымды асырдым.

Мен – қанағат атты қара ағаш,
Құнарсыз жерде көктеген.
(Жасыман деген жігіттің
Басынан нелер өтпеген?)
Мен – елімнің ерке ерені.
Ебі желдей екпінім,
Тұяғы едім тектінің,
Тіріде тізе бүкпеген!

Мен – шерге суарған кездік ем,
Сенім мен сертке сілтеген.
От сепкен оқтан озық ем,
Бұлқынып ұшқан білтеден.
Мұқалмас, маңғаз маңдай ем,
Жартасқа қанша тисе де.
Бурыл көбікті таңдай ем,
Жантақтай жырды күйсеген.

Тар көкіректерді піспеген,
Кеңдігімменен басып ем.
Наладан нышан түспеген,
Абадан мінез асыл ем.

Бұрқ етіп өзі тұтанған,
Боз даладағы боз едім.
Булығып шыққан сөз едім,
Өрге сүйреген өз елін.
Өрлігі басым атаның,
Артында қалған көз едім.

Өлең өртеген өзегін,
Сабылтып мұңлы кезеңдер,

Еркіндікті аңсап ежелден
Көп күткем тағдыр кезегін!

 Ойханадағы 
әңгіме
Бұл өлеңнің
Қарапайым ырғағы –
Жүрегімнің
Баяу соғып тұрғаны.
Қаперіне алмаса да басқалар,
Тек ырғақта болмаса да жыр мәні – 
Бұл өлеңнің қарапайым ырғағы.

Мін іздесең –
Табу оңай, мінсіз кім?!
Мән іздесең, мәнсіз күнім – 

жырсыз күн.
Сен айтарың жоқ болған соң көпірдің,
Мен айтарым көп болған соң үнсізбін.

Есім түзу, тым ақылды емеспін,
Айтпайды ғой ақымақпын деп ешкім.
Сен де мендей жалғыздықтың 

мұңысың,
Мен де сендей бір-ақ сәттік елеспін.

Бар еді ғой бәрімізге тең өлшем,
Бірақ маған жат көріндің неден сен?
Мұңыңды айтшы, 
мұңдасуға қайлымын,
Шыныңды айтшы, 

жылайсың ба, мен өлсем?..

Сырып тастап перделерін қайғының,
Сырласайық, сырым ғана байлығым!
Байқар дейсің тек біз білген 

жайды кім?
Айтар дейсің тек бізде бар ойды кім?

Сыртымыздан айтылса да көп кесім,
Бұл ойымнан бар ма басқа нақ шешім?
Сырымыз жат, мұңымыз 

жат боп жүріп, 
Бостан босқа өмір өтіп кетпесін.

 ***

 Барлығын айтып үлгерер ме едім,
Жалғыз ғана жол жырменен.
Бейтаныс қызға гүл берер ме едім,
Кезігіп бұрын көрмеген.

Мұз кәмпиттерді тау қылып қалап,
Таратсам ба елге шетінен.

Тұрсам ба жұртқа аңқиып қарап,
Айнаның арғы бетінен.

Жанға айналсам ба есі жаңарған,
Танымастай боп өзгеріп.
Жоғалсам ба әлде, есік жабарда,
Қазір келем деп сөз беріп.

Ақтарыла бір айтсам ба бәрін,
Мезі болардай тыңдаған.
Мазалап жүрген жайт сонда, жаным,
Жан-жағым түгел шырғалаң.

Шырғалаң ойдан жауап табар ма ем,
Сұрағымды еске түсірсем.
Өлең жазбай-ақ тағат табар ма ем,
Өзімді өзім түсінсем.

Күтуден-дағы жалықтым, күнім,
Күнім ауысып түнменен.
Жан азабының ең ауыр түрі –
Не қыларыңды білмеген.

***
 Бірер ақылман құптаса,
Бола қалмайсың бөстекі сөзбен 

мықты аса.
Сырқат ойыңның «сөлін» ағызба 

тіліңнен,
Басыңды бұзып шықпаса!

Байқампаз көпке бәдіктігім де 
байқалмай,

Айтарымды да айта алмай.
Ешкімнің сөзін ұрламай,
Ешкімге сөз де қайтармай.

Өлгем жоқ әлі, өтсе де солай әр күнім,
Сөз деген – менің тағдырым!
Жан мұңын шайып, ар құнын ақыл 

қалтаңа

толтырып берер.
Тек аялай біл, әрбірін!

Аз ғана сыйын Алла бұйыртқан 
таланның,

Айтқан сөзімнен табармын.
Оң-солым толы қансырап жатқан 

сорлы сөз,
Обалы кімге солардың?

Сөз ойнату да болса өнер,
Өлеңді өнер дегенге қалай ел сенер?
Жалғыз айтарым –
Сен үнсіз қалшы кеудеңде,
Жылт етер сәуле қалса егер.

Ұғымсыздығым саналса қанша 
жарлылық,

Сөз ұғу сонша сорлылық!
Соның мысалы  –
Не үшін жаздым осыны?
Соншама сөзді қор қылып...

Биболат СӘТЖАНОВ.

Мен айтарым көп болған соң үнсізбін...
Биболатпен таныстығыма көп бола қойған жоқ. Ол екеуміз 

біраздан бері бір мекемеде қызмет етеміз. Аға деп кішірейіп 
тұратынын білсем де,  ақындығы барын білмеппін. Біраз уақыт 
өткен соң «өлең жазады екен» деген сөзді естіп қалдым да, 
жазғандарын сұрап алдым. 

... Ал, ол болса «айтары көп болған соң үндемей жүріпті». Шын 
мәнінде жасы жиырма төртке енді толған Арал топырағының 
тумасы Биболат ақынның таным таразысы салмақты, көңіл 
көкжиегі кең, ой саралауы сұлу. Сөз арасындағы күміс кәнизекті 
кездіктей қиып түсетін тұстары оның қазақ поэзиясының 
көшіне қоңыраулатып қосылатынына күмән тудырмайды. 

Ендеше, өзін өлеңге арнап, өлеңді өзіне қаратқан өрнекті 
ақынмен таныс болыңыз, жырсүйер жақсылар.

Дүйсенбек АЯШҰЛЫ,
Қазақстан Жазушылар одағының мүшесі.      

RÝHANIIAT

QAÝYRSYN

Біз барғанда ақсақал өз 
бөлмесінде жұмыс істеп отыр 
екен. Дәліздегі дабырды естіп, 
алдымыздан ширақ басып шыға 
келген Шәкең аз-кем амандық-
саулық сұрасқасын кең бөл
меге бастады. Столдың бір бұ
рышына газет қиындыларын, 
біраз қолжазбаларды ұқыптап 
жинап қойыпты. 

– Әр журналист жазатын 
кейіпкеріне “барлау” жасап 
алады әуелі. Шүкір, мен ту-
ралы аз жазылған жоқ. Бала 
кезімнен бүгінгі күнге дейін 
біраз мәлімет бар. Одан қалды, 
өзім де әлі күнге дейін жазып 
тұрамын.  Кейде көп нәрсе еске 
түседі. Мысалы, осы сен келіп 
отырған “Сыр бойына” мен “Ле
нин жолы” кезінде, 1966 жыл
дың 1 наурызында жұмысқа қа
былданғанмын.

Тоқсанның төріне шыққан 
қарт журналистің жады кере
мет енді... Жарты ғасырдан ар
ғы оқиғаны жарты сағат бұрын 
болған жағдай секілді жаңы
лыспай айтады. Көзәйнекке де 
аса ділгір емес, алдындағы қа
ғазға қатты үңілгенде ғана киіп 
алады екен. Көбіне газетті алыс
татып, анық оқып отыр. 

Осында келерде шынымен 
де ақсақал айтпақшы “барлау” 
жасағанбыз. Сонда Терістүбек
тен шыққан ұлдың еңбек жо-
лын сонау  Гурьевте бастағаны 
қызық көрінген. Әуелі соның 
мәнін сұрадық. 

– Ол өзі шыжықпен баста-
лып, қызық болып біткен оқиға. 
Бізбен бірге оқыған бір жігіт Ал-
матыдан пойызбен елге келе жа-
тып Маңғыстау аудандық білім 
бөлімінің бастығымен сапарлас 
болады ғой. Жоғары білімді 
адамдарды күндіз қолыңа шам 
алып іздесең әрең табатын 
уақыт, жаңағы бастық біздің 
жолдасты өздеріне жұмысқа 
шақырыпты. Табан астына келі
се кеткен курстасымыз 7-8 жі
гіттің аты-жөнін тізіп, әлгінің 
қолына ұстатады. Ол кісі елге 
барғасын тізімді министрлікке 
жолдайды. Арнайы бұйрықпен 
Қызылордаға жеткен тізімді 
көргенде айран-асыр болдық 
та қалдық. Амал жол, “Бұйрық 
қатты, жан тәтті” жұмсаған жа
ғына жөнеп бердік. Бірақ, одан 
жаман болған жоқпыз. Аудан
дық білім бөлімінің бастығы 
Тұяқбаев, мен сабақ берген 
кешкі мектептің директоры Қа
ғазовтар қолдарынан келген-
ше бар жағдайымызды жаса-
ды. Соғыстан кейін сансырап 

отырған елден артық ештеңе 
сұрап отырған біз жоқ. Сонда 
да ел азаматтарының бізге деген 
қабағы түзу болды, барынша 
қамқорлық танытты. 

Ауданнан көп ұзамай облыс 
орталығына келдік. Жамбыл 
атындағы орта мектепте сабақ 
беріп жүріп, оңбай ауырдым. 
Жастық қой, ауырғанымды сыл-
тау қылып, елге қайтып кеткім де 
келеді. Сөйтсем, басшылардың 
іргелі мектептегі ізденгіш мұ
ғалімдердің бірі атанып, үнемі 
мақталып жүретін мені өсір
мек ойлары болған екен. Екі 
өкпемнен тиген салқын ауру-
хана төсегіне алып ұрды. Ұлы 
Отан соғысы жылдарында Зина-
ида Ермольева атты Совет ми-
кробиологы пенициллинді ой-
лап тапқан ғой. Біздің де негізгі 
еміміз сол. Бірақ, дәріден соң 
басылған дерт шамалыдан соң 
қайта қинайды. Осыны көрген 
дәрігерлер елге қайтуыма 
рұқсатын берді. Қайтардың ал-

дында облыстық білім бөлімінің 
басшысы Қасымов қабылдап, 
істеген қызметіме рахмет айт-
ты. “Қап, аяқ астынан ауырып 
қалғаның дұрыс болмады, қа
лалық білім бөлімін басқаруға 
дайындап отыр едік” деген аза
матқа алғысымды айтып, елге 
қайттым. 

АУЫЛДАН 
АШЫЛҒАН 
РАДИО
– Сонымен, жайлы қызмет 

ұсынған Гурьевті тастап, 
ауылға қайта оралдыңыз...

– Ия, келуін келсем де бо
йымды деңдеген дерттен еңсе 
тіктей алмай біраз жүрдім. 
Менің жайымды көрген сек-
сенге келген әжем бір күні 
балықшыларға бір қап тыран-
ды тірілей әкелуді тапсырды. 
Ауылға ең жақыны Тасым де-
ген иірім еді, сол күні әжемнің 
сұрағаны келді де қойды. Су
дың тазалығы ғой, балықтың 
бәрі семіз. Содан мен балықты 
аршуға отырдым, әжем ешкімді 
араластырмай өзі қазанның ас
тын жағып, қайнатуға кірісті. 
Не керек, сорпа бетіне кілкіген 
майды тұндырып, соның мөл

дір тұнбасын ішкеннен кейін 
тамаққа қарай бастадым. Екі 
күннен кейін ауыл орталығын
дағы дүкенге баруға шамам 
келді. Сөйтіп, ақбас дәрігерлер 
жарты жыл бойы таппаған дерт
ті ауылдан ұзап шықпаған әжем 
емдеді. Анда-санда “Түйелі бай
дың қызы едім...” деп ыңыл
дап, ән салып отыратын еді жа
рықтық. Шынымен өскен-өнген 
әулеттің қызы болған. 

Шамалы ес жиып, еңсе тік
тегесін мені іздеушілер де кө
бейе түсті. Аудандық білім бө
лімі шақырып жатыр дегенге 
барсам, оқу министрлігінің жі
берген қағазын көрсетеді. Ол 
кезде әр кадрды іздеп, оның 
жұмысқа тұруын қадағалап 
отыратын жүйе мықты еді. Гу
рьевтен кеткелі жұмысқа тұр
маған мені таппай, аудандық 
оқу бөліміне жеделхат жіберген 
ғой. Сонымен, оқу бөлімінің 
ұйғарымымен Октябрь, Шөміш
көл мектептерінде жұмыс істеп, 

біраз уақыттан кейін Қарате
реңіме мектеп директоры болып 
қайтып келдім. Колхоз төрағасы 
Меңдіғали Демесінов деген 
азамат еді, сауаты аз болса да 
мықты ұйымдастырушы болған 
басшының арқасында Қаратерең 
миллионер шаруашылықтар қа
тарында саналатын. Бірақ осы 
бай колхоздағы мектептің жайы 
онша мәз емес. Балалардың көбі 
сырттан қатынап оқитындықтан 
интернат ашқым келді. Біраз 
жүгіріп, оның да ретін таптық. 
Балаларға азық-түлік те табыл-
ды, рабкооп шай, шекерден 
көмек берді. Балықшы кол
хоздың бригадирлері Жұмахмет 
Ізімбетов және Жұмахмет Өте
баевтар балық пен ет бөлді. 
Ағалардың қолдауымен әжеп

тәуір қоңданып қалдық. Мек-
теп оқушылары үшін бақша ек-
кен талабымыз де теріс болған 
жоқ, картоп, қауын-қарбыздың 
астында қалдық.  

– Осы кез ғой сіздің ауыл-
дан радио ашып жүргеніңіз?  

– Радиодан бұрын “Озат 
балықшы” деген газетіміз бол-
ды. Соған ауыл жаңалығын жа-
замыз. Арасында тіпті басшы-
ларды сынап алатын да кезіміз 
аз емес. Өстіп жүргенде радио 
ашу туралы ой келді. Тиісті 
орындарды жағалап, рұқсатын 
алдық. Түгендеп көрсек, ауыл
дағы 200 үйдің 9-да ғана ра
дионүкте бар екен. Азаматтар-
ды жұмылдырып, соны тарттық. 
Сөйттім де аудан орталығына 
арнайы барып, бір машина ра
диоқабылдағыш алып келдім. 
Кәдімгідей бағдарлама жаса
дық. “Қаратереңнен сөйлеп 
тұрмыз!” деп эфирге шығатын 

дикторларымыз Сүйінішбаев 
пен Тәжімбетова республиканы 
қайдам, облыстық радионың 
мамандарынан бір де бір кем 
емес. Эфир кестесіне сай кон
церттік бағдарламаларды үзбей 
беріп тұрамыз. Аудандық “Со
циалистік Арал” газетіне бар
ғанша осындай жолдан өтіп 
едік. 

БАЙЫРҒЫ 
БАСЫЛЫМДА 
ЖАЛҒАСҚАН 
ЖОЛ
– Қазір бұрынғы мен бүгін­

гінің арасы біраз алшақтап 
кетті ғой. Мысалы, сіздер 
қызмет істеген кезеңдегі жур-
налистика мен қазіргі журна-
листика арасында көп айыр­
машылық бар. Жалпы қалам 
ұстаған адамға, ең алдымен, 
не қажет өзі?

– Қай қоғам үшін де құнды 
нәрсе ол – адалдық. Қалам 
ұстаған адам, ең алдымен, 
кәсібіне, сол арқылы өзгелерге 
қараулық жасамауы керек. “Ле-
нин жолына” орналасқаныма 
1-2 айдай өткен уақытта ау
дандық халықтық бақылау ке
ңесінің төрағасы Әбітхалық 
Мархаев деген азамат шақырды. 
Барсам, аудандағы дайындау 
мекемесі туралы том-том істі 
парақтап отыр екен. Мекеменің 
өтірік ақпары туралы осы 
құжатты бюроға дайындаған 
екен, танысып шыққан 
бірінші хатшы “Мынауыңды 
құрт!” деп лақтырып тастап-
ты. Ешкіммен бас араздығы 
жоқ, біртоға азаматтың шын 
күйініп отырғаны көрініп тұр. 
Құжатта мекеменің тонналап ет 
дайындағаны көрсетіліпті, шын 
мәнінде оның қиқымы да елге 
жетпеген. Дереу ет өткізді де-
ген ауылдарды аралап шықтым, 

ешқайсысы мал өткізбегенін 
растап, жазып берді. Осының 
негізінде “Ет жейміз деп 
иектерің қышымасын” деген фе-
льетон жазылды. Газет шығатын 
күні редактор Ұзақ Бағаев теле-
фон шалды. Амандық-саулық 
сұрасқасын материалдың 
нөмірге кетіп бара жатқанын 
айтып, фактілердің анықтығын 
сұрады. “Құжаттарың түгел 
болса, саспа. Осы нөмірге салып 
жібереміз” деп жігерлендіріп 
қойды. Фельетон шыққан соң 
облыстық прокуратура тексеріп, 
18 адам жауапкершілікке тар-
тылды. Қалқабай Әбенов ре-
дактор болған тұста “Жалған 
филиалдар” деген сын матери-
ал жаздым. Бөлінген ақшаға әр 
ауылда филиал ашылып, маман 
дайындалып жатыр деген өтірік 
ақпар бергендердің мемлекет-
ке 10 мың сомнан артық зиян 
келтіргені анықталып, біраз ла-
уазым иелеріне сот алдында жа-
уап беруге тура келді. 

– Өзіңіз сынаған кейіп­

керлеріңізбен кейін жолыққан 
шығарсыз? Олар сізге деген 
өкпе-ренішін ұмытып па?

– Әрине, елдің ішінде 
болғасын жүз көрісіп тұрасың 
ғой. Осыдан 5-6 жыл бұрын 
көршім үйіне шайға шақырды. 
Бара жұртпен жапырласып 
амандасып жатырмыз, тек бір 
бейтаныс кісі сәлемімді алмай 
теріс қарап кетті. Шамалыдан 
кейін кезінде менің өзі туралы 
“Қуырдақ” деген сын матери-
ал жазғанымды айтты. Осыдан 
кейін ешқандай өкпе-қақпасыз 
әңгімелесіп кеттік. 

Қайбір жылы бір топ ар-
дагер Сапақ жақтан бақша ек
тік. Қазалыдан келіп, бізге 
көмектесіп жүрген Едіге Кіш
кенеев деген жігіт бірде үйіне 
шақырды. Келіншегі де бір иба-
лы бала екен, “ағалап” жаны 
қалмай тұр. Шәй үстінде Арал
құмда болған бір оқиғаны еске 
салды. 

Сол ауылдағы бір кемпірдің 
түйесі жоғалып, оны малды 
біреу сіңіріп алыпты. Осы
ған байланысты райкомға, 
райисполкомға жазған арызы 
сотқа жіберілсе керек. Ең қиы
ны, жалғыз немересін бағып 
отырған кемпір түйені   түстеп 
бере алмайды, ал оны иеленіп 
алған адам түр-түсін, ен-бел
гісін айтып зуылдатып тұр. 
Тәуекелге барып  сотқа дейін 
“Нар дауы ар дауына айналды” 
деген мақала жаздым. Ол жедел 
түрде “Социалистік Қазақстан” 
газетіне шықты. Осыдан кейін 
мәселе оң шешіліп, боталы түйе 
өз иесіне қайтарылып еді. Мені 
қонақ қылып отырған Едігенің 
келіншегі сол кемпірдің қасын
да жүрген немересі екен.  

Кейін Ақбай жақта бақша ек-
кен кезде де осындай бір жағдай 
болды. Бірде “Қызылорда су 
шаруашылығы” мекемесінің 
басшылары пайдаланған суы
мыз үшін 27 мың теңге төлеуі
міз қажеттігін ескерткен қағаз 

жіберіпті. Зерттеп көрсем, олар
дың талабы заңдылыққа кел
мейді. Осыны хатқа түсіріп, 
Қызылордаға арнайы бардым.  
Басшысы қабылдады да, қағаз
дың шекесіне қол қойып, орын-
басарына жіберді. Орынбасары 
мені көргеннен атып тұрып, 
амандасты. Жағдайымды сұрап, 
ауыл елдің амандығын түгендеп 
елпілдеп отыр. Әлдекімдерге 
хабарласып, шаруамды тынды
рып болғасын жайын айтты. 
Кезінде Қазалыда талай мықты 
мамандарды түлеткен зоовет
техникум болған еді. Бұл жі
гіт те бозбала кезінде сонда 
оқыпты. “Оқуға бір ай кешігіп 
барып, мені қабылдау мәселесі 
қиынға ұласқан сәтте сіз келе 
қалып, бір ауыз сөзіңізбен мені 
қайта қабылдатып едіңіз” деген 
естелік айтты. Талай нәрсе есте 
тұр ғой, бірақ мына оқиғаны 
шынымен ұмытқан екенмін.   

Кейде мұндай да болып тұ
рады, шырағым...   

–  Қазіргі журналистика-
дан осы сын мен шынды айы-
ра алмайтын болып барамыз. 
Осының аражігін кім айыра-
ды? 

– Ол енді әр тілшінің өзінің 
жауапкершілігіне байланысты. 
Жалпы журналистің тірегі оның 
редакторы болуы керек. Марқұм 
Ұзақ Бағаев ол жағынан мықты 
еді. Өткір материалдарды жедел 
түрде нөмірге салып жіберетін. 
Мынадай да оқиға болған: 
бірде шаруаларыма керек бо-
лып, осы Аралдағы үлкен бір 
мекеменің басшысынан көлік 
сұрап алдым. Сын материалдар 
жаза бастағанда жергілікті бас-
шылар сол фактіні маған қарсы 
пайдаланады ғой. Кәдімгідей 
“Облыстық “Ленин жолы” га
зетінің тілшісі Шәкірат Дәр
мағамбетов мекеменің көлігін 
бәленбай күн ақысыз-пұлсыз 
пайдаланды” деп арыз жазып, 
обкомға жібереді. Обком оны 
редакцияға тапсырады. Арыз-
бен танысқан Ұзақ Бағаев “Біз 
тілшілерге керек кезінде көлікті 
пайдалануға рұқсат бергенбіз, 
ақшасын редакция төлейді” деп 
жауап жазып, бухгалтерияға 
жаңағы мекеменің есепшотына 
ақша аудартады. Қызық бол
ғанда мен оны кейін білдім. 
Жаңағы мекеменің басшысы-
на бір жолыққанда мән-жайды 
сұрап едім, бетіме бір барлай 
қарап “Бала, редакторың мықты 
жігіт екен” деді де қойды. Ал 
Ұзекең “Осылай істеп едім” деп 
бір ауыз айтқан жоқ. Марқұм 
жанындағыларды көлеңкесімен 
қорғап жүретін бір ғажап адам 
еді. Оның редакторлығы кезінде 
газетте өткір материалдар көп 
жарияланды. 

Ұзекеңнен кейін газетті бас
қарған Қалқабай Әбенов, Нұр
ділда Уәлиев, Әскербек Рахым
бековтердің тұсында қызмет 
істедім. Жарықтық Қалекең 
жұртқа жайлы, кең адам болды. 

Нұрділда Уәлиев обкомның 
3 бөлімін басқарған, саяси жа

ғынан әбден ысылған басшы еді. 
Сексенінші жылдардың аяғында 
тартылған Арал проблемасы бү
кіл әлемге жария болды ғой. 
Сол жылдары теңіз мәселесімен 
шындап айналысуға КСРО-ның 
қаржы-экономикалық жағдайы 
да жоқ еді. Аралды құтқару 
үшін ашылған қорға әркім қар
жы сала бастады. Сондай күн
дердің бірінде қорға осы об-
лыста туған бір азаматтың 100 
мың сом қосқаны жөнінде хабар 
тарады. Әлдеқандай болады де
ген үреймен отырған жұртқа 
жаңағы адам тау көтерген То
лағайдай көрінді. Қай жерде де 
төр соныкі, сөзді де бастайтын 
сол. Аудандық партия комитеті 
оған су жаңа “Москвич” көлігін 
міңгізіп, атағын одан сайын ас
пандатып жіберді. Өзінің ай
туынша, бұл Атымтай жомарт 
кезінде қауіпсіздік саласында 
қызмет істеген көрінеді. “Та
лай жерде ерлік көрсетіп, мара
паттың неше түрін иеленген 

жан екен” дегенді екінің бірі 
айтатын болды. Республикалық 
“СҚ”, “КП”, облыстық “Путь 
Ленина” газеттері ол туралы 
жарыса жазды. Үнсіз отырған 
“Ленин жолы” ғана. Жұрттың 
бәрі мені осы жақсылықты жа
рия етпей отырған қарау біреу 
ретінде көре бастады. Жаным 
қысылғанда редакторыма звон-
даймын. Оның жауабы біреу: 
“Жоғары жақтан да телефон 
шалушылар көп. Бірақ, әуелі 
ақшаны салғаны жөнінде тү
біртегін көрсетсін!”. Осылай 
дейді де әңгімені шорт үзеді. 
Ақыр аяғында менің редак
торымның ұстанымы дұрыс 
болып шықты. Тексере кел-
генде жаңағы “жомарттың”  
басқа да жалған әрекеттері 
әшкере болып, көп ұзамай өзі 
де ұмытылды. Нұрділданың 
сақтығы мен сабырлылығына 
осы күнге дейін қайран қалам. 

Ал мені зейнетке шығарып 
салған редакторым Әскербектің 
кезінде газет тиражы керемет 
өсті. Басылым өзінің тарихи 
атауын қайта тапты. Газеттің 
атын өзгертерде редакция ұжы
мы оқырмандарды ашық пікір 
алысуға шақырып, 1991 жылдың 
24 қыркүйегінен бастап «Сыр 
бойы» деген атпен шыға баста-
ды. Осылайша “Ленин жолына” 
жұмысқа қабылданып, “Сыр 
бойынан” зейнетке шықтым. 

Сол тұстағы Қ.Ажаров, 
Н.Оспанов, О.Нұрхабаев, Д.Та
секеев, Ш.Ералиев, М.Исаев, 
Ү.Әбшенов сынды азаматтар 
қандай еді, шіркін... 

Қазір қатарымызда жүр
ген азаматтардың хабар-оша
рын біліп отырамын. Солардың 
ішінде газеттің Қармақшыдағы 
тілшісі болған Рашид Жарыл
қасынов інім көп көрінбейді. 

 
ЕҢБЕКСІЗ 
ЕҢСЕ 
ТІКТЕЛМЕС	
– Қазір жұрттың бәрі бел 

ауыртып еңбек етпей-ақ, аяқ 
астынан байып кетуге құмар. 
Байлықты жерден емес, 
көктен іздейтін осы пиғылдан 
қалай арыламыз, аға? 

– Дұрыс айтасың, айналай-
ын. Осыдан біраз жыл бұрын ау-
дан әкімдігі кілең ардагерлерді 
жинап, Мақпалкөл жаққа бақ
ша егуге ұсыныс жасады. Қа
зіргі жастарға бізді үлгі етуді 
көздеген олармен келістік, бірақ 
тамызға қарай көл суы ашып 
кететіндіктен бақшалыққа жа-
рамайтынын айттық. Бірақ, 
әкімдіктегі жігіттер онымыз-
ды қолай көре қоймағасын  қа
сыма 7 ардагерді алып, бала-
шағамызды жұмылдырып, істі 
бастап кеттік. Көлдің жағасы 
тамаша, оның үстіне қыстық 
отын-шөбімізді осы арадан жи-
нап аламыз. Бірақ, сол жылы 
бақшамыз аса мәнді болмады 
да келер жылдан бастап Ақбай 
жаққа шықтық. Он екі гектар 
жерді 20 сотықтан бөліп алдық. 

Осы істе бізге Қазалыдағы 
“РЗА” АҚ президенті Самұрат 
Имандосов ініміз көп көмек 
жасады. Жерімізді жыртып, 
су жеткізудің бәрін ешқандай 
ақы-пұлсыз атқарып берген 
азаматтығына, ешкім міндет
темесе де, іс бастаған ағаларына 
деген құрметіне ризамыз. 

Сол жылы Аралдың базарла-
рына Ақбайдың қауын-қарбызы 
түсе бастады. Дәмін татқан 
жұрт әлі күнге дейін тамсана 
айтады. Құнарлы жерге шыққан 
картоптың да дәмі бөлек.  Жаз 
шыға бала-шағамызбен сон-
да кетеміз. Сексен бес жасыма 
дейін бақшалықтың басында 
жүріппін. Осылайша балаларды 
еңбекке баулыдық. Кейін зерт-
теп көрсем, осы уақыт ара
лығында менің де, қасымдағы 
ардагерлердің де балалары бұ
зықтық жасап, милицияға түс
пепті. Есесіне еңбек үйренді, 
нанның оңайлықпен келмей
тінін түсінді. 

Қазір жаңағы сен айтқан ен 
байлықты еңбексіз иеленуді 
көздегендерге осындай тәрбие 
керек. Құр қиялмен күн өткеріп, 
табысты арам жолмен тапқысы 
келетіндерді тәрбиелейтін бір 
жол – осы. Мысалы, қазір кә
сіпкер болуды көксейтіндер көп. 
Кәсіп те тынымсыз еңбектің 
арқасында көркейеді. Балаларға 
осыны ұғындыруымыз қажет.

Біздің әңгіме осы, айналай-
ын. Арнайы іздеп келгендеріңе 
мың алғыс. Талай дәуір тыны-
сымен үндескен “Сыр бойы” 
аман болсын. Шүкір, елдің ал
дында құрметсіз емеспіз. Осы
ның барлығы осы байырғы 
басылымның арқасы. 

Ұжымдағы азаматтарға тоқ
сан бірдегі қарияның тоқсан
дағы басылымға деген осы 
тілегін жеткізгейсің!

– Көп рахмет, аға! Сіз де 
алдымызда аман жүргейсіз!

Сұхбаттасқан 
Мұрат ЖЕТПІСБАЕВ,

«Сыр бойы».
Арал ауданы.

ALDYŃǴY TOLQYN AǴALAR

КЕУДЕСІ 
ЖАҚСЫЛАРДЫҢ 
АЛТЫН САНДЫҚ

Басылымның 90 жылдығына байланысты тағы бір 
жаңа жоба оқырманға жол тартты. Оның аясында  та-
рихы өңірдің өткенімен өзектес басылымда ұзақ жыл 
қызмет істеп, елге танылған қаламгерлермен бұрынғы 
мен бүгінгі жайлы әңгіме өрбітпекпіз. 

“Алдыңғы толқын ағалардың” алғашқы қонағы 
– Қазақстан Республикасына еңбегі сіңген мәдениет 
қайраткері, Арал ауданының құрметті азаматы, ардагер-
журналист Шәкірат Дәрмағамбетов.



Ауылда өстік. Ауылдың 
тыныс-тіршілігімен бала кез-
ден таныспыз. Сол себепті 
қазіргі  кездегі шалғайда жатқан 
үлкенді-кішілі ауыл тағдырына 
алаңдап, көкейде жүрген кейбір 
ойларымызбен бөліссек дейміз.

Елімізде ауылшаруашылық 
өндірісін дамытудың эконо
микалық негіздері толығынан 
бар. Ұлтымыздың алтын бесігі 
– ауылдың жағдайы қазіргі 
уақытта өзінің мүмкіндіктерінен 
барынша төмен.

Ғалымдардың пайымдауын-
ша, еліміздің ауылшаруашылық 
ресурстары әлемдегі 30 елдің 
қатарында болғандықтан, тіпті 
қазіргі өндіріліп отырған өнім
нен 3 есе артық өнім өндіруге 
мүмкіндік бар екен және сол 
арқылы 100 миллион халықты 
тамақпен қамтамасыз етуге бо-
лады. Бүкіл әлемдік тәжірибе 
дәлелдегендей, азық-түлік өнім
дері ішкі қажеттіліктің кем де-
генде 80-85 процентін жабуы 
керек.

Біздің елімізде астық көп 
өндірілетіні белгілі. Бидай-
ды, ұнды сыртқа шығарамыз, 
қалған негізгі азық-түліктің 
бәрін де өзімізде өндіруді 
жандандыруымыз керек, оған 
мүмкүндіктер мол. 1990 жыл-
дармен салыстырғанда, дақыл
дардың жалпы егіс көлемі 
қазіргі таңда 1,6 есеге азайса, ірі 
қара, қой, құс басы 1,4-2 есе ет, 
сүт, жұмыртқа, жүн өндіру 1,1-
2,9 есеге дейін азайып кеткен. 
Сол жылдары елдің ішкі жалпы 
өнімінің ¼ бөлігінен көбі ауыл 
шаруашылығында өндірілсе, 
қазіргі таңда 5 проценттің 
маңында. Азық-түлік өнімділігі 
АҚШ-тан 3 есе, Еуропа ел
дерінен 2 есе, Канададан 4 есе 
төмен. Суармалы жерлердің 40 
проценті айналымнан шықса, 
жайылымдықтың жартысынан 
астамы тиісінше пайдаланыл-
май отыр.

Еліміздегі 18 миллионнан 
асатын халықтың 10 милли-
оннан астамы экономикалық 
тұрғыдан белсенді деп есепте-
сек, оның 7,7 миллион адамы 
ауылдықтарды (42,6%) құрамақ. 
Еңбекке жарамды халықтың 
¼ бөлігіне жуығы өзін-өзі 
жұмыспен қамтығандар кате-
гориясында болса, оның ба-
сым бөлігі тағы да ауылдықтар 
үлесінде. Толығырақ талдау 
жасар болсақ, мұнан 50 жыл 
бұрын ауылдықтар үлесі ел 
халқының жартысын құрайтын, 
ол кезде тек қана ауыл стату-
сы барлардың тұрғындары ғана 
есептелсе, кейінгі 10 жылдықтан 
бері ауылдықтар санатына кент 
тұрғындары қосылғанымен, 
үлес салмағының азайып бара 
жатқаны рас. Иә, бүкіләлемдік 
урбанизация процесінде мұндай 
жағдай қалыпты да шығар, бірақ 
еліміз орасан зор аумақтарға ие 
болуы керек емес пе?!

Қазақ халқының алтын 
бесігі, ұлтымыздың руха-
ни дамуының  мәйегі, негізгі 
азық-түлік өнімдерін өндіруші 
ауылдастарымыздың жыл са-
нап азайып, ауылдың жағ
дайы көңілдегідей болмай 
отырғаны жасырын емес. 
Ауылдағы жұмыс көздерінің 
қысқаруы, инфрақұрылымдық 
нысандардың (мектеп, меди
циналық ұйымдар, кітапхана, 
клуб) жабылуы осыған кері әсер 
етті. Республика Үкіметінің 2012 
жылғы 9 тамыздағы шешімімен 
еліміздің 409 ауылы, негізінен 
қандастарымыз қоныстанған 
елді мекендер, келешегі жоқ ау-
ылдар тізіміне енгізіліп, басқа 
жерлерге көшу ұсынылды. 
Осы тізімде Қызылорда облы-

сынан 20 елді мекен енгізілсе, 
оның 11-інде 100-ден асатын, 
3-еуінде 51-100-ге дейін тұрғын 
бар еді. Олардағы мектеп, мед-
пункт, мәдени мекемелер жа-
былып, онда қызмет атқаратын 
мамандар мен ауылдағы әлеу
меттік сала қызметкерлері де 
(мұғалім, дәрігер, фельдшер, 
кітапханашы, т.б.) ауылдық 
жерлердегі тұрмыстық, комму
налдық, әлеуметтік қызмет
тердің, қолдаулардың  төмендігі, 
жетімсіздігіне сәйкес қалалық 
жерлерге көш түзеді. Әрине, оң 
өзгерістер де бар. Осы процесті 
одан әрі ушықтырмай, ауыл-
дарды, ондағы тұрғындарды 
сақтап қалу мақсатында бір
қатар істің басталғаны да рас. 
Атап айтқанда, ауыл шаруа
шылығы өнімін өндіруді 
ұлғайту бағытында ұсақ шар
уалардың бастарын біріктіріп, 
ауыл шаруашылығы коопе
ративтерін құру екпінді жүре ба-
стады. Ақпарат құралдарының 
мәліметтеріне сүйенсек, елімізде 
өткен жылдың 11 айында ғана 
777 кооператив құрылды, соны-
мен қатар азық-түлік өндіруге 
бағытталған субсидиялаудың  да 
тиімді әдістері енгізілуде. Бұны 
осы бағыттағы  оң қадам деуге 
әбден болады.

Келтірілген фактілер мен 
мысалдар елімізді  азық-түлік
пен қамтамасыз ету, ауыл
шаруашылық өнімдерінің экс
порттық әлеуетін арттырып, 
әлемнің 30 озық елінің қатарына 
қосылу үшін керекті саладағы 
инновациялық, институттық 
өзгерістер мен экономикалық 
өсуіне білімді мамандардың 
рөлі зор екендігін мойындау-
ымыз керек. Қазіргі уақытта 
елімізде ауылға әлеуметтік  
сала мамандарының баруы-
на бірқатар жағдайлар жасал
ған. Алайда жастарға елге 
барып жұмыс атқарғанша, инф
рақұрылымы дамыған қалаларда 
тұрып, жұмыс істеу ыңғайлы, 
тиімді және перспективалы.

Елімізде Қазақстан Үкі
метінің 2005 жылғы 8 шіл
дедегі №66 заңы бойынша 
ауылдық жерлерде тұрып, 
қызмет атқаратын денсаулық, 
әлеуметтік қамтамасыз ету, 
білім, мәдениет, спорт және ве-
теринария саласы мамандары-
на жергілікті мәслихаттардың 
шешімдерімен лауазымдық ай
лық жалақыларына 25 процент-
тен кем емес, жоғарылатылған 
төлемақы төлеу және отын алуға 

да әлеуметтік көмек  көрсетілуі 
қаралған-ды. Сонымен қатар 
елді мекендерге жұмыс істеу 
үшін келген осы категориядағы 
мамандарға 70 есе айлық есептік 
көрсеткішке тең сомада көтерме 
жәрдемақы, тұрғын үй сатып алу 
немесе салу үшін 1500 есе айлық 
есептік көрсеткіштен аспайтын  
төмен процентті бюджеттік кре-
дит беру көзделген. Бұған қоса, 
жергілікті атқару органдарының 
шешімімен аталған мамандар 
қызметтік тұрғын үймен неме-
се жалдамалы үйлермен қамта
масыз етілуі белгіленген еді.

Енді осы жеңілдіктер нақты 

қалай іске асып жатыр десек, 
біздің Қызылорда облысын-
да аудандық мәслихаттардың 
шешімі бойынша лауазымдық 
айлық жалақыға тек 25 
проценттік төлемақы төленуде 
(заңда 25 проценттен кем емес), 
отын алуға 4 есе айлық есептік 
көрсеткішке тең немесе 9 мың 
теңгеге жетер-жетпес (0,5т 
көмірге жететін) біржолғы көмек 
көрсетілуде. Жас мамандарға 70 
есе айлық есептік көрсеткішке 
тең жәрдемақымен тұрғын үй 
сатып алуға несие берілуде. 
Қызметтік немесе жалдама-
лы тұрғын үймен қамтамасыз 
ету барлық жерде бірдей жолға 
қойылмай отырғаны өкінішті.

Ауылдарда мамандарды 
ұстап тұру үшін қазіргі 
қолданыстағы қолдаулардың  
жетімсіздігінен кадрлар тұрақ
сыздығы байқалуда. Аталған 
мамандардың ауылдық жер-
лерде қызмет атқаруын  ын-
таландыру мақсатында оларға 
көрсетілетін көмектерді мей
лінше ұлғайтқанымыз абзал. Ол 
үшін мынадай шаралар жүзеге 
асқаны жөн:

-ауылдық жерде тұрып, 
жұмыс атқарған мамандарға 
лауазымдық жалақыларына тө
ленетін үстеме мөлшерін қазіргі 
«25 проценттен кем емес» 
дегеннің орнына тұрақты 50 
процент деп заңмен бекітілсе;  

-тұрғын үйлерді жылыту 
үшін керекті отынның мөл
шерін жалпы үйдің ауданына 
қарап Үкіметтің қаулысымен 
бекітіп, нақтылай қатты отын, 

тамызықты жылдың 1 қыр
күйегіне дейін жеткізіп берсе 
(қазір небәрі 9000 теңге бан-
коматына аударылуда) мұндай 
практика 1960 жылдан 1993 
жылға дейін, әрбір шаршы 
метрге 50 келі көмір 12 келі 
ағаш отынмен қамтамасыз ету 
жүргізілген  және мамандардың 
қыстан шығуы үшін толық 
жететін, орталықтан жылытыла-
тын, газға қосылған үйлерге де 
белгіленген тарифпен қыс айла-
рында жылу шығындары өтелсе; 

– тұрғын үйін жарықтандыру  
үшін де арнайы нормативпен 
бекітілген мөлшерде электр 

қуатын пайдаланғаны үшін 
шығындарын өтеу (1993 жылға 
дейін 2 бөлмелі пәтерге 384квт/
сағ электр қуатын төлейтін еді); 

– мамандардың ауылдық 
жерлерге жұмыс істеуін ынта-
ландыру үшін қазіргі төленіп 
жүрген көтерме жәрдемақы 
көлемін 150 есе айлық есептік 
көрсеткішке көтерсе;

– өзінің жеке тұрғын үйі 
жоқ жас мамандарға  өздерін 
азық-түлікпен қамтамасыз ету, 
үй іргелік бау-бақшалық жер 
учаскесін беру, 1 бас бұзаулы 
сиыр немесе жылқы, түйе, 10 
саулық қойды тегін беруді 
қарастырса, нұр үстіне нұр.

Осы әлеуметтік жеңілдіктер 
мен қолдаулар аталған маман-
дардан басқа, ауылда істейтін 
ауыл шаруашылығы коопера
тивтерінің негізгі мамандарына 
да (зоотехник, агроном, механик, 
гидротехник) көрсетілсе, ауыл 
шаруашылығын дамытудың, ау-
ылдарды қайта түлетудің негізгі 
тетіктерінің бірі болар еді.

Алдымен 
азық-түлік...   

Адам өмір сүруі үшін 
оған алдымен тамақ ке-
рек, қоғамға қажет экономи
калық, әлеуметтік, рухани 
құндылықтардың барлығы 
да сонан кейін келе береді. 
Ауыл шаруашылығын да
мытқанда ғана еліміздің эко
номикалық қуаты артады, 
сондықтан Елбасымыз бұл 

саланы «экономиканың драй
вері» деп атады. Тәуелсіздігі
міздің бастапқы кезеңінде  
ауырлық басқа салалармен 
салыстырғанда ауыл шаруа
шылығына түскендіктен және 
оны қолдауға қаржының тап
шылығына байланысты сала
ның еңсесі түсіп, халықты 
азық-түлікпен қамтамасыз 
етуге қауқары болмады, ауыл 
халқы қалаға үдере көшті, оның 
үлес салмағы қазіргі таңда ел 
тұрғындарының 43% құрауда. 
Елдің ішкі өнімінің 5% ғана 
ауыл шаруашылығына тиесілі 
болуда. Осы ғасырдың ба-

сынан бастап экономиканың 
жандануына байланысты ауыл 
шаруашылығының өсімі де ор-
таша 8%-тен өссе, таяу жылда-
ры азық-түлік өндіруді 2,5 есе-
ге өсіріп, бірте-бірте еліміздің 
жалпы өніміндегі үлесі де 
артпақшы.

Ашығын айту керек, осын-
дай өсімді қамтамасыз ету 
үшін елде тұратындар санының 
тұрақталғаны керек секілді. 
Қазір ауылымыз жұқарды, 
бұрынғы колхоз-совхоз орта
лықтары, бөлімшелердегі тұр
ғындар санының азаюына 
байланысты мектептердегі оқу
шылар саны кеміді, бұрынғы 
бастауыш мектептер жабылып 
қалды, ауылдан қалаға көш 
жалғасуда. Мал басын өсіруде 
де проблема – мал азығын дай-
ындау қиындық туғызуда, жем-
шөп өте қымбат. Сондықтан 
мал өсіруге жағдай нашарлады. 
Ал, шындығында осы мәселе 
аса қиын шаруа емес. Мәселен, 
ауыл тұрғындары үшін мал 
азығын егу, шабу, жеткізіп беру, 
үйіргелік жерлерін жыртып, 
арық жүргізу үшін, ауылдың 
санитариясын қамтамасыз ету 
мақсатында жергілікті өзін-
өзі басқару органдары, әкім
діктерге 1-2 тіркемесімен, 
соқасымен трактор алып беру 
заңдастырылса. Осындай ке
леңсіз жағдайға, әсіресе, шал
ғайда қоныстанған елді мекен-
дер ұшырауда. Қазір әлемде 
урбанизация процесі қарқынды 
жүріп жатқанынан хабардармыз. 

Алдағы 30 жылда жер шары 
халқының 66%-і қалаларда 
шоғырланатын болса, БҰҰ-ның 
есебімен  2030 жылға қарай 600 
қалаға әлем өсімінің 60% тиесілі 
болмақ. Ал, Қазақстан урбани-
зация көрсеткіші бойынша 228 
елдің ішінде 140-орында екен.

Ауыл халқының көшуіне 
ауыл мен қала халқының ара-
сында өмір сапасы және табыс 
деңгейіндегі айырмашылықтар 
айқын байқалады, бұл теңсіздік 
әлі де ұлғая беруі ықтимал. 
Себебі, ауылдағы еңбек өнім
ділігі төмен, инфрақұрылым 
дамымаған, ауыл шаруашылығы 

өнімдерін өндірушілер үшін 
негізгі тұтынушылар алыс бо-
луы және т.б. факторлар бар.

Біздің бәрімізді елдің стра
тегиялық қауіпсіздігі, оның 
ішінде азық-түлік қауіпсіздігі 
де алаңдатады. Жоғарыда атал
ған келешегі жоқ ауылдар 
тізіміне енген жерлерге енді 
халықты қайта апару қиын.  Бұл 
бір жағынан жер де, табиғат та 
жетімсірей бермей ме деген ой 
әкеледі.

1980 жылдары «ауылды 
қалаға теңейміз» деген ұран 
болды, оған жақындап та қалған 
секілді едік. Қазір қайта осы 
ұранды түбегейлі іске асыруға 
толық мүмкіндік бар емес пе? 
Елді мекендерге жол қатынасы 
негізінен бір ізге түсті, су 
құбырлары тартылып, бірқатар 
ауылдар газдандырыла баста-
ды, интернет, ұялы телефон 
байланысы бар. Осындай жаса-
лып жатқан игіліктің нәтижесін 
кім көреді, егер ел үдере 
көшетін болса. Сайып келген-
де, ауыл шаруашылығы адамзат 
өмірі үшін өте маңызды сала, 
жұмыссыздықты азайтатын 
бірден-бір резерв. Бұл салада 
жіберілген кемшіліктер көп, оны 
түзету оңайға соқпас, әсіресе, си-
реп қалған ауылдарға адам апа-
ру оңай емес, бірақ билік шын-
дап қолға алса, қалпына келтіріп 
дамыту қиынға соққанымен, 
орындалатын шаруа. Бұл мәсе
леде құптарлық жұмыстар да 
іске асуда, облыс бойынша 16 
ірі елді мекендер «тіректі елді 

мекендер» бағдарламасына еніп, 
олардың инфрақұрылымының 
дамуына, әлеуметтік-мәдени 
объектілерінің жаңаруы, жұмыс 
орындарының ашылуына жағдай 
жасалуда. Басқа өңірлерде 
де құптарлық тірліктер атқа
рылуда. Атап айтқанда, еліміз 
тұрғындарының көші-қоны 
жоғары Шығыс Қазақстан 
облысында 100 ауылды абат
тандыруға 1 млрд теңге бөлу 
межеленсе, Солтүстік Қазақстан 
облысында көшіп келушілер 
үшін ауылдық жерлерде 600 
тұрғын үй салынбақшы.  

Біздің облысымызда да 
2001-2003 жылдары ауылдық 
жерлердегі мамандарды қам
тамасыз ету үшін 1000 тұрғын 
үй салынғаны, экономикасы 
тоқыраған, негізінен бұрынғы 
мал совхоздарына әртүрлі 
көздерден (бюджеттен, жеке 
ел азаматтарынан, қорлардан) 
көмек көрсетіліп, елдің есін 
жиюына, орнықталуына септік 
тигізгені есімізде.

Басты мәселе – елдегі 
тұрғындарға барынша жағдай 
жасап, ауыл шаруашылығымен 
айналысуына көмектесу, ауылға 
жастарды көптеп тарту, ол 
үшін ипотекалық, арендалық 
үйлерді керек жеріне са-
лып, ынталандыру шаралары 
үкіметтік деңгейде жетілдірілсе. 
Мұнан кейін мал ұстау, жем-
шөп дайындауға көмектесуді 
шешу керек. 2009 жылдан 
іске асып келе жатқан «Дип
ломмен – ауылға!» мемлекеттік 
бағдарламасы ауылдық жер
лердегі кадр жетіспеушілігін 
жоюға бағытталған және өзінің 
оң нәтижелерін беріп келеді. 
Жақында ғана Елбасының жа-
стармен кездесуінде ауылдық 
жерлерге барып жұмыс істейтін 
әлеуметтік сала мен ветеринария 
мамандарына төленетін көтерме 
жәрдемақыны 70 айлық есептік 
көрсеткіштен 100-ге көтеру 
туралы тапсырмасы біршама 
қолдау болмақшы. Осы тізімге 
басқа да ауылдағы мамандар 
енгізіліп, қазіргі қолданыстағы 
әлеуметтік қолдау шарасы 
қарастырылса. Сонымен қатар, 
осы  мамандардың коммуналдық 
шығындарын (жылу, отын 
алу, электр энергиясы) өтеудің 
қазіргідей жергілікті жерлердің 
құзырына тапсырғаннан Үкі
меттің бәріне бірдей нақты 
анықтаған нормативтерімен бе
кітіп берсе. Яғни, ең болмаса 
қазіргі әскери қызметшілерге 
төленіп жатқан тұрғынжайды 
күтіп ұстауға және коммуналдық 
қызметтерге ақы төлеудің ақша
лай өтемақысының айлық 
көлемі 3779 теңгеге теңестірсе.

Сондай-ақ, нақты ауылдың 
өзіне (аудан орталықтары мен 
кенттерді есептемей) барып 
қызмет атқарушы әлеуметтік-
мәдени сала мамандарының 
лауазымдық жалақыларына тө
ленетін үстеме мөлшері өссе 
құба-құп болар еді.

Түйіндей келгенде, бүгінгі 
ұрпақтың, биліктің елдігіміздің 
тәуелсіздігін тұғырда ұстау, 
туған жердің тұтастығы үшін 
күрескен арыстарымыздың ама-
натын ақтап, кіндік қанымыз 
тамған жеріміздің қажетіне жа-
рап, туған ауылдарының қаладан 
кем болмайтындай деңгейге 
жетуіне атсалысатынына сенгің 
келеді. Бүгіншіл емес, ертеңгі 
үшін көкей көзімен ой сара-
лау  бәрімізге де маңызды деп 
білемін.

Қалқазбек ӘЖІБЕКОВ,
Қазақстанның еңбек 
сіңірген қайраткері.

Қазақстанның еңбек сіңірген қайраткері, қаржыгер Қалқазбек Әжібеков 
алтын бесігіміз ауыл тағдырына байланысты проблемаларды: жергілікті 
жерлерде қосымша қаржы көздерін табу, жұмыспен қамту, тұтыну тауар-
ларын өндіру резервтері және ауыл жағдайында өзін-өзі басқаруды дамыту 
мәселелеріндегі түйіткілдер жайлы осыған дейін де мерзімді басылым-
дарда ой толғап, өзекті жайттарды көтеріп келеді. Әр мезгілде облыстық, 
республикалық басылымдарда жарық көрген ауыл тағдырына байланысты 
мақалаларды жаңа ойларымен ширата түскен автордың еңбегін оқырман 
назарына ұсынып отырмыз.

АТАҚОНЫС АЖАРЛАНА ТҮССІН ДЕСЕК...

Шиелі ауданындағы көрікті елді 
мекеннің бірі Алмалы еді. Бұл ауыл-
да кеңестік кезеңде жеміс-жидек пен 
көкөніс өндіретін үлкен шаруашылық 
жұмыс істеп тұрды. Жүздеген 
гектар жерге алма мен жүзімді 
жайқалтып, оған қоса көкөніс пен 
бақша дақылдарын да  егетін. Жеміс-
жидек, көкөніс, бақша өнімдерін 
консервілейтін зауыты да еңбек 
өнімділігін арттырып тұрғаны анық. 
Бейнеткеш диқандардың атағы аспан-
дап тұрды сол кезде. Жұмыстары 
өнімді болған соң, жергілікті 
халықтың да тұрмыстық жағдайы 
жақсы болғаны рас. Қоғамдық 
өзгерістер белең алған нарықтық 
уақытта да ауыл тұрғындары тырбана 
еңбек етіп, нәпақаларын адал кәсіппен 
табуға тырысып-ақ келеді. Алайда, 
олардың көңілдеріне мына бір жағдай 
қаяу салатындай.    

– Алмалы ауылының барлық жер 
көлемі шамамен екі жарым мың гек-
тар болса, оның үштен екісінен аста-
мы «Батыс Еуропа-Батыс Қытай» 
күрежолының теріскей бетінде. Ол 

жаққа қарай бір ғана мал өткелі 
қалдырылған, оның да іші ыза суға 
толып тұрады. Арғы-бергі қатынасқа 
тіптен қолайсыз болып тұр. «Батыс 
Еуропа-Батыс Қытай» автодәлізін жо-
балау кезінде ауыл тұрғындарымен 
санаспай, еш қоғамдық тыңдау 
өткізбестен ауылға кіріп шығатын 
бірде-бір жол не көпір қалдырмауы 
қазіргі уақытта сыртқы көлік 
қатынасы мен  іргедегі өріске малы-
мызды шығаруға қиындық келтіруде, 
– дейді ІІІ дәрежелі «Даңқ» орденінің 
иегері, еңбек ардагері Әбдірақман Би-
манов.

Рас, бұрындары сол жақ қапта
лында теміржол мен тасжол қатар 
жатып, қалған беткейі ашық, шаруа
шылыққа қолайлы ауыл кейінгі 
өзгерістер салдарынан яғни, теміржол 
мен автодәліздің аралығында қор
шауда қалған. Теміржолмен авто-
жолдан асып өту қиын әрі қауіпті. 
Жоғарыда айтылғандай, теріс
кей беткейдегі кең алқапқа ауыл 
тұсынан шығатын жол не көпір 
болмауы себепті ауыл малының 

өрісі де тарылған, шаруашылықпен 
шұғылдануына да қолбайлау.    

– Тағы бір қиыншылық, – дейді ар-
дагер. – Облыс орталығы Қызылорда 
қаласына барып-келу үшін, өзіміз 
күрежолдың бойында тұрсақ та амал-
сыз кері жүріп, Шиеліге тәксилетіп 
барамыз, аяқ ілінген көлікпен кері 
қайтамыз. Көлік болмаса, Ақтоған 
ауылының тұсынан түсіп қалып, жа-
яулатып әурешілікке түсеміз. Ауылға 
келер тура жол жоқ, өзге ауылдарды 
аралап келетін бұрылыс болғандықтан 
өтпелі жолаушылар көліктері мұнда 
бұрылмайды. Әйтеуір, сарсаңымыз 
көбейді...    

Алмалы ауылының адамдарына 
жол жағдайы қиын тиетіндігі 
түсінікті. Тұрғындардың айтуын-
ша, өздерінің мұң-мұқтажын ай-
тып, аудан әкімшілігіне, облыстық 
басқармаларға, тіптен Мәжіліс де-
путаттарына дейін бірнеше рет 
шағымданыпты. Келіп көрушілер 
«орындауға болатын жұмыс екен», 
деп жұбатып кетеді де, соңы аяқсыз 
уәде күйінде қала беретін көрінеді. 

– Соңғы жеті-сегіз жыл бойы осы 
жағдайды бастан өткеріп келетініміз 
шындық. Халықтың мұңына құлақ 
түрілетін болса, жағдайды жақсартуға 
әлі де мүмкіндік бар, – дейді ауылдық 
ардагерлер кеңесінің төрағасы Рысбек 
Мұқтаров. 

Алмалылықтардың уәжіне ден 
қойсақ, ауыл іргесіндегі 20-бекетте 
жол айырымы қалдырылған. Яғни, 
үлкен автожолға көліктердің кіріп-
шығуына қолайлы тұс. Осыны Ал-
малы ауылы тұрғындарының пайда-
лануына мүмкіндік жасауға болады. 
Ауылды жанай өтетін бұрынғы ескі 
«Самара-Шымкент» трассасының 6 
шақырым жолы сол бұрынғы күйі 
жатыр, содан әрі қарай 20-бекетке 
дейінгі аралықтағы небәрі 700 метр 
жердің жолын жаңадан көтерсе, арқан 
бойы ұзындықтың тұсау бойы төтелігі 
табылады деген сөз. Бұл жоғарыда 
айтқан түрлі қолайсыздықтарды 
жойып, жол қатынасын реттейді. 
Шиеліден шыққан жолаушылар 
көлігінің Алмалы ауылы үстінен 
тіке өтуіне мүмкіндік туады. 

Жолаушылардың Қызылорда, Шиелі 
бағытында барып-келуі дұрысталады 
деген сөз. Бұл ауыл адамдарының 
пікірі, дегенде оны ретке келтіру 
құзырлы орындардың қолынан келуі 
тиіс. Айтпақшы, 2016 жылы бұрынғы 
ескі трасса мен жоғарыда айтқан 
700 метрлік жаңа жолды салу үшін 
156 млн теңгеге смета жасалынса 
да, нақты уақытқа дейін қозғаусыз 
қалғанға ұқсайды. Сондай-ақ, «Батыс 
Еуропа-Батыс Қытай» автодәлізінің 
бойынан әлгі кіреберіс өткел маңына 
Алмалы ауылының белгісін қою тура-
лы тұрғындар өтініштері де орынды. 

Ауыл тұрғындарының тағы бір 
шағымына назар аударып көрелік. 
«Жекешелеп алған шаруа қожалық 
иелері жұмыс жасап жатқаны, жұмыс 
жасамай жатқаны да өз кезегінде 
күрежолға дейін  жерлерін қоршап 
алған. Үкіметтің  ауыл  айналасындағы  
радиусы 5 шақырымға дейінгі жерлер 
ауыл тұрғындарының жеке азын-аулақ 
мал жайылымы үшін қалдырылуы 
керек деген қағидасы сақталмай 
отыр. Осы себепті мал жайылымы 

тіптен тарылған. Ауыл тұрғындары 
И.Нұрмырзаев, Д.Бекмұратов, 
А.Мырзамұратов,  Т.Жұмашев осын-
дай жағдайды алға тартады. Оның 
үстіне өзі азғантай алқапқа аудан 
ортақтасып, 100 гектар жерге орталық 
бейіт салмақшы болған екен, ауыл 
тұрғындары облыстық табиғи ресурс
тар және табиғат пайдалануды реттеу 
басқармасының басшысына шағым 
жазып, жуырда Шиелі аудандық 
жер қатынастары бөлімінің басшы-
сы Е.Меңлібековтің қатысуымен 
қоғамдық тыңдау өткізіліп, 100 гек-
тар жерді орталық бейітке беруге 
жұртшылық қарсы екендіктерін ашып 
айтыпты. «Алайда, әлі күнге құзырлы 
орындардан нақты жауап берілген 
жоқ», дейді ардагер Ә.Биманов. 

Жалпы, жоғарыдағы жағдайлар
дан ауыл тұрғындарының қалыпты 
тұрмыс-тіршілігінде өзге елді ме-
кендерге қарағанда күрделілік бары 
сезіледі. 

Бұл мәселелер ауылдағы кәсіп
керліктің дамуына да қолайсыздық 
тудырып тұрған тәрізді. Бір сөзбен 
айтқанда, ауыл өміріне алаңдаушылық 
білдірген тұрғындардың көңілі әзірге 
алаң күйде. 

Нұрмахан ЕЛТАЙ. 
Шиелі ауданы, 

Алмалы ауылы.

АЛМАЛЫЛЫҚТАР НЕГЕ АЛАҢДАЙДЫ?

ХабарламаларҚР Қоршаған ортаны 
қорғау министрінің 2007 ж. 
28.06 №204-ө бұйрығымен 
бекітілген «Жоспарлау ал
дындағы, жоспарлау, жоба-
лау алдындағы және жоба-
лау құжаттамасын әзірлеу 
кезінде көзделіп отырған 
шаруашылық және өзге де 
қызметтің қоршаған ортаға 
әсеріне бағалау жүргізу 
бойынша нұсқаулықтың» 
53-тармағына сәйкес 
«ПетроҚазақстан Құмкөл 
Ресорсиз» АҚ (19-12) «Оң
түстік Құмкөл кенішінде 
су айдамалау желісі. 
№21 ұңғымаға айдама-
лау желісі» жұмыс жоба-
сы бойынша қоғамдық 
пікірді тіркеу үшін жаз-
баша ұсыныстар мен ес
кертулерді қабылдайды.

Жазбаша ұсыныстар 
мен ескертулер Қызылорда 
қаласы, Қазбек би к., 
13 мекенжайында және 
z h o m a r t . m y r z a b e k o v @
petrokazakhstan.com элек-
тронды поштасы арқылы 
қабылданады.

Анықтама алу 
телефоны: 

8 (7242) 29-91-92.

ҚР Қоршаған орта-
ны қорғау министрінің 
2007 ж. 28.06 №204-ө 
бұйрығымен бекітілген 
«Жоспарлау алдындағы, 
жоспарлау, жобалау ал
дындағы және жобалау 
құжаттамасын әзірлеу ке
зінде көзделіп отырған 
шаруашылық және өзге 
де қызметтің қоршаған 
ортаға әсеріне бағалау 
жүргізу бойынша нұсқау
лықтың» 53-тармағына 
сәйкес «ПетроҚазақстан 
Құмкөл Ресорсиз» АҚ 
(19-32) «Оңтүстік-Батыс 
Қарабұлақ кенішіндегі 
СП-2 спутнигінен Бұхар
сай кенішіндегі СП-1 
спутнигіне дейін газ құ
бырын тарту» жұмыс жо-
басы бойынша қоғамдық 
пікірді тіркеу үшін жазба-
ша ұсыныстар мен ескер
тулерді қабылдайды.

Жазбаша ұсыныстар 
мен ескертулер Қызыл
орда қаласы, Қазбек би 
к., 13 мекенжайында және 
zhomart .myrzabekov@
petrokazakhstan.com элек-
тронды поштасы арқылы 
қабылданады.

Анықтама алу 
телефоны: 

8 (7242) 29-91-92.

«ПетроҚазақстан Құмкөл Ресорсиз» АҚ 
2007 жылғы 9 қаңтардағы №212-ІІІ Қазақстан 
Республикасының Экология кодексінің 
57-бабының талаптарына сәйкес (18-39) «Ке
теқазған кенішінде су айдамалау жүйесі. 
СТБ-1 және 6 айдамалау коллекторын салу, 
№№13,33,34 ұңғымаларға 3 айдамалау желісін 
тарту» жұмыс жобасы жөніндегі құжаттаманың 
мемлекеттік экологиялық сараптамаға жолдан
ғандығы жайлы хабарлайды. 

Барлық мүдделі азаматтар мен қоғамдық 
бірлестіктерге мемлекеттік сараптамадан өткі
зу кезеңінде өздерінің ой-пікірлерін білдіру 
мүмкіндігі беріледі.

Анықтама алу телефоны: 
8 (7242) 29-91-92.

«ПетроҚазақстан Құмкөл Ресорсиз» АҚ 
2007 жылғы 9 қаңтардағы №212-ІІІ Қазақстан 
Республикасының Экология кодексінің 
57-бабының талаптарына сәйкес (19-24) 
«Кетеқазған кенішін 6кВ электрмен қамту» 
жұмыс жобасы жөніндегі құжаттаманың мем
лекеттік экологиялық сараптамаға жолдан
ғандығы жайлы хабарлайды. 

Барлық мүдделі азаматтар мен қоғамдық 
бірлестіктерге мемлекеттік сараптамадан өт
кізу кезеңінде өздерінің ой-пікірлерін білдіру 
мүмкіндігі беріледі.

Анықтама алу телефоны: 
8 (7242) 29-91-92.

Хабарландыру
«Қызылорда облысының Полиция депар

таменті» мемлекеттік мекемесі Қызылорда 
қаласы, Қызылжарма ауылдық округі орталы
ғынан учаскелік полиция пунктін орналасты-
ру үшін қызметтік тұрғын емес ғимарат сатып 
алатындығы жөнінде хабарлайды. Нақты талап-
тар жөнінде: Қызылорда қаласы, Қорқыт ата 
көшесі, 18 мекен-жайынан білуге болады. 

Байланыс тел.: 8 /724-2/ 29-56-35.	

2018 жылы алаяқтық қылмыстық құқық бұзушылық 
үшін сотталған тұлғалардың тізімі

№ А.Ж.Т. Жасаған қылмысы Сот үкімдері
1 Хамзиева 

Айдана 
Алмасовна

«Жұмысқа тұрғызып беремін» деп 
жәбірленушінің 200 000 теңгесін 

алдап алған.

Қызылорда қалалық №2 сотының 05.01.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жылға бас бостандығын шектеуге 

жазасы тағайындалған
2 Абдыкармов 

Мурат 
Гайратович

Жәбірленушінің «20 тонна күрішін 
Алматы қаласына жеткізіп беремін» 

деп алдап 3 400 000 теңге залал 
келтірген.

Қызылорда қалалық №2 сотының 13.01.2018ж. 
үкімімен ҚК-тің 190-бабының 3-бөлігінің 

1-тармағымен кінәлі деп танылып, 7 жыл 6 айға 
бас бостандығынан айыру жазасы тағайындалған.

3 Дукенбаев 
Токтарбай 

Абдикалиевич

«Тағайындалған жазаны айыппұл 
түріндегі жазаға өзгертіп беремін»  

деп жәбірленушінің 902 000 
теңгесін алдап алған.

Қызылорда қалалық №2 сотының 07.02.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жылға бас бостандығына шектеу 

жазасы тағайындалаған.
4 Сүлеева 

Гульвира 
Мадриямқызы

«Банктен пайызсыз несие алып 
беремін»- деп жәбірленушінің 
1 517 741 теңгесін алдап алған.

Қызылорда қалалық №2 сотының 15.02.2018ж. 
үкімімен ҚК-тің 190-бабының 3-бөлігінің 

1-тармағымен 3 жылға бас бостандығынан айыру 
жазасы тағайындалған.

5 Елеуова Сания 
Дүйсенбековна

«Өзінің адвокат екенін жалған 
мәлімдеп, ақтап беремін» деп 

жәбірленушінің 7 830 000 теңгесін 
алдап алған.

Қызылорда қалалық №2 сотының 05.02.2018ж. 
үкімімен ҚК-тің 190-бабының 4-бөлігінің 

2-тармағымен кінәлі деп танылып, 5 жыл бас 
бостандығынан айыру жазасы тағайындалған.

6 Пак Юрий 
Савельевич

«Ауди А6» автокөлігін сатамын деп 
жәбірленушінің 1 250 000 теңгесін 
алдап алып, сол автокөлікті басқа 

адамға сатып жіберген. 

Қызылорда қалалық №2 сотының 22.02.2018ж. 
үкімімен ҚК-тің 190-бабының 3-бөлігінің 

1-тармағымен кінәлі деп танылып, 3 жыл 6 ай 
мерзімге бас бостандығынан айыру жазасы 

тағайындалды.
7 Попов 

Александр 
Вальерьевич

 «Досбол» ЖК-не 10 дана 
компьютер жеткізіп беремін деп 
жәбірленушінің 1 500 000 алдап 

алған.

Қызылорда қалалық №2 сотының 08.01.2018ж. 
үкіммен ҚК-тің 190-бабының 3-бөлігінің 

1-тармағымен кінәлі деп танылып, 3 жыл бас 
бостандығынан айыру жазасы тағайындалды.

8 Ким Наталия 
Алексеевна

«Кезектен тыс пәтер алып беремін» 
деп жәбірленушілердің 4 350 000 

теңгесін алдап алған.

Қызылорда қалалық №2 сотының 18.01.2018ж. 
үкімімен ҚК-тің 190-бабының 4-бөлігінің 

2-тармағымен кінәлі деп танылып, 5 жыл бас 
бостандығынан айыру жазасы тағайындалған.

9 Тунгатаров 
Жасулан 

Азатбекович

«Банктен пайызсыз несие алып 
беремін» деп жәбірленушінің 
100 000 теңгесін алдап алған.

Қызылорда қалалық №2 сотының 23.01.2018ж. 
үкімімен ҚК-тің 190-бабының 2-бөлігінің 

1,2-тармақтарымен кінәлі деп танылып, 2 жыл 6 ай 
бас бостандығынан шектеу жазасы тағайындалған.

10 Байжанова Айда 
Казбековна

«Кезектен тыс пәтер алып беремін» 
деп жәбірленушінің 1 300 000 

теңгесін алдап алған.

Қызылорда қалалық №2 сотының 23.03.2018ж. 
үкімімен ҚК-тің 190-бабының 3-бөлігінің 

1-тармақтағымен кінәлі деп танылып, 4 жыл 6 ай 
бас бостандығынан айыру жазасы тағайындалған.

11 Нурбаева 
Айгуль 

Абдрахимовна

«Қызылорда облыстық 
медициналық орталығына 

жұмысқа тұрғызып беремін» деп 
жәбірленушінің 350 000 теңгесін 

алдап алған.

Қызылорда қалалық №2 сотының 23.01.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жыл бас бостандығынан шектеу 

жазасы тағайындалған.

12 Абдрасилова 
Сания Калиевна

«әскери билет және әскери 
бөлімшеге жұмысқа тұрғызып 

беремін» деп  жәбірленушілерден 
1 690 000 теңгелерін алдап алған.

Қызылорда қалалық №2 сотының 17.01.2018ж. 
үкімімен ҚК-тің 190-бабының 2-бөлігінің 

2-тармағымен кінәлі деп танылып, 2 жыл бас 
бостандығынан шектеу жазасы тағайындалған.

13 Қарашаева 
Жанар 

Балабекқызы

«Петро-Қазақстан» АҚ-на 
жұмысқа тұрғызып беремін деп 

жәбірленушілерден 400 000 теңге 
алдап алған.

Қызылорда қалалық №2 сотының 06.03.2018ж. 
үкімімен ҚК-тің 190-бабының 2-бөлігінің 

2-тармағымен кінәлі деп танылып, 2 жыл бас 
бостандығынан шектеу жазасы тағайындалған.

14 Абдрасилова 
Сания Калиевна

«Арай» мөлтек ауданынан 
пәтер алып беремін» деп 

жәбірленушілерден 1 200 000 
теңгелерін алдап алған.

Қызылорда қалалық №2 сотының 15.03.2018ж. 
үкімімен ҚК-тің 190-бабының 2-бөлігінің 

2-тармағымен кінәлі деп танылып, 3 жыл бас 
бостандығынан шектеу жазасы тағайындалған.

15 Атабаева Бану 
Батырбековна

«Кезектен тыс пәтер алып беремін» 
деп жәбірленушінің 1 348 000 

теңгесін алдап алған

Қызылорда қалалық №2 сотының 14.03.2018ж. 
үкімімен ҚК-тің 190-бабының 3-бөлігінің 

1-тармағымен кінәлі деп танылып, 3 жыл бас 
бостандығынан айыру жазасы тағайындалған.

16 Дуйсенова 
Гаухар 

Амангелдиевна

«Жұмысқа тұрғызып беремін» деп 
жәбірленушінің 350 000 теңгесін 

алдап алған.

Қызылорда қалалық №2 сотының 05.03.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жылға бас бостандығын шектеуге 

жазасы тағайындалған.
17 Дуйсенов 

Мейрамбек 
Оразгелдиевич

«үйіннің құжаттарын заңдастырып 
беремін деп» жәбірленушілердің 
557 000 теңгелерін алдап алған.

Жанақорған аудандық сотының 01.03.2018ж. 
үкімімен ҚК-тің 190-бабының 2-бөлігінің 

2-тармағымен кінәлі деп танылып, 3 жыл бас 
бостандығынан шектеу жазасы тағайындалған.

18 Байсынов 
Уалихан 

Тилесович

«төмен пайызбен несие алып 
беремін» деп жәбірленушінің 
100 000 теңгесін алдап алған.

Жанақорған аудандық сотының 07.03.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жыл бас бостандығынан шектеу 

жазасы тағайындалған.
19 Сыздықова 

Ақбота 
Искендировна

«жұмысқа тұрғызып беремін» 
деп жәбірленушілердің 280 000 

теңгелерін алдап алған.

Шиелі аудандық сотының 15.03.2018ж. үкімімен 
ҚК-тің 190-бабының 2-бөлігінің 2-тармағымен 
кінәлі деп танылып, 2 жыл бас бостандығынан 

айыру жазасы тағайындалған.
20 Шалхожаев 

Онталап 
Амантаевич

«Ұялы телефонынмен қоңырау 
шалып жіберейін» деп «ТЕХЕТ 

маркалы» ұялы телефонын алдап 
алып 22 600 теңге залал келтірген.

Байқоңыр қалалық сотының 10.01.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жыл бас бостандығынан шектеу 

жазасы тағайындалған.
21 Танырыкбаева 

Гульфайруз 
Турмановна

«Кезектен тыс пәтер алып беремін» 
деп жәбірленушінің 600 000 

теңгесін алдап алған

Қызылорда қалалық №2 сотының 28.03.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жыл бас бостандығынан шектеу 

жазасы тағайындалған.
22 Бегимова Жанат 

Серикбаевна
«жұмысқа тұрғызып беремін» 

деп жәбірленушілердің 930 000 
теңгелерін алдап алған

Қызылорда қалалық №2 сотының 02.03.2018ж. 
үкімімен ҚК-тің 190-бабының 2-бөлігінің 

2-тармағымен кінәлі деп танылып, 1 жыл 6 ай бас 
бостандығынан шектеу жазасы тағайындалған.

23 Бегимова Жанат 
Серикбаевна

«жұмысқа тұрғызып беремін» деп 
жәбірленушінің 500 000 теңгесін 

алдап алған

Қызылорда қалалық №2 сотының 11.04.2018ж. 
үкімімен ҚК-тің 190-бабының 1-бөлігімен кінәлі 
деп танылып, 1 жыл бас бостандығынан шектеу 

жазасы тағайындалған.
24 Балтаев Асилбек 

Кайрибекович
«Қазпочта» АҚ-да  жұмыс істеп 

жүріп жалған келісім шарт жасап 
828 630 алдап алған. 

Қызылорда қалалық №2 сотының 09.04.2018ж. 
үкімімен ҚК-тің 190-бабының 3-бөлігінің 

1-тармағымен кінәлі деп танылып, 3 жыл 6 ай бас 
бостандығынан айыру жазасы тағайындалған.

Алменова 
Гульназ 

Махсатовна

Қызылорда қалалық №2 сотының 09.04.2018ж. 
үкімімен ҚК-тің 190-бабының 3-бөлігінің 

1-тармағымен кінәлі деп танылып, 3 жыл 6 ай бас 
бостандығынан айыру жазасы тағайындалған.

Үкіметтік емес ұйымдар үшін мемлекеттік 
гранттарға қайта конкурс жарияланды

«Азаматтық бастамаларды қолдау орталығы» КЕАҚ мемлекеттік 
гранттарға қайта конкурс жарияланғандығын хабарлайды. 

2019 жылы әлеуметтік саланы қолдау және әлеуметтік жобалар-
ды жүзеге асыру үшін мемлекеттен ҮЕҰ-ға 3 миллиардқа жуық теңге 
бөлінеді. 2018 жылдың 29 желтоқсан күні жарияланған алғашқы 
байқауға 100 тақырып бойынша 253 ұйымнан 430 өтініш келіп түсті. 
Конкурс қорытындысы бойынша 46 тақырып өтпей қалды. Осыған бай-
ланысты Орталық 2019 жылдың өтпей қалған тақырыптары бойынша 
қайта конкурс жариялайды. 

Сонымен қатар, жастар жылы аясында 24 жобаны іске асыруға 
бағытталған 2,3 млрд теңгеге қосымша конкурс жарияланды. 

Өтініштер 2019 жылдың 28 наурызы күні сағат 18.00-ге дейін қағаз 
және электронды жеткізгіштермен мына мекен-жай бойынша: Қазақстан 
Республикасы, 010000, Астана қ., Есіл ауданы, Тұран даңғылы, 19/1, 
6-қабат, 604-кабинетте қабылданады. 

Орталық қызметкерлері өтініш берудің соңғы күніне дейін кеңес бе-
руге дайын. Қосымша ақпаратты www.cisc.kz ресми сайтынан және 8 
(7172) 67 81 82, 67 81 91 телефон нөмірлерінен алуға болады. 

Облыстық ішкі саясат басқармасы, «Сыр ме-
диа» ЖШС ұжымы және Қазақстан Журналистер 
одағының облыстық филиалы «Жаңақорған тыны-
сы» газетінің бас редакторы Нұрлат Байкенжеге 
әкесі

Айтжан Шәдімханұлының
қайтыс болуына байланысты қайғысына ортақта
сып, көңіл айтады.  

***
Облыстық ішкі саясат басқармасы, «Сыр ме-

диа» ЖШС ұжымы және Қазақстан Журналис
тер одағының облыстық филиалы «Сыр дидары» 
газетінің бас редакторы Сәкен Алдашбаевқа анасы

Ханзада Пірназарқызының
қайтыс болуына байланысты қайғысына ортақ
тасып, көңіл айтады. 

ЕСКІ-ҚҰСҚЫДАН – 
«LAMBORGHINI»

Жасы жетпіске таяған 
жамбылдық Мея Тафиков 
әртүрлі ескі көліктердің 
бөлшектерінен «Lamborghini-
ге» ұқсас ерекше жаңа көлік 
құрастырып шықты. 

«Қазақпараттың» хабарлауынша, ше-
бер оған «Фидана» деген атау берген. Оны 
құрастыруға тоғыз жыл уақытын сарп етіпті. 
Алайда, жүруге жарағанымен, құжаттары 
болмағандықтан, аулада шаң басып тұр. 

«Жастайымнан радиотехника мен 
электроникаға қызығып өстім. Зейнет жа-
сына жақындағанда түрлі көлік құрастыруға 
құмарта бастадым. Көліктің сызбасы-
нан бастап сырлауына дейін өзім жасап 

шықтым. Қазір көлік салонын сәндеу ғана 
қалды», – дейді М.Тафиков. 

Жаңа туындыны құрастыру үшін 
онға жуық көліктің бөлшектері кеткен 
екен. Шебер әуелгіде оны ұшатын етіп 
жасағысы келіпті. Бірақ қаржыны көп керек 
ететіндіктен әрі құжат жинау жағы қиын 
болғандықтан, ол ойынан айныған. Ендігі 
жоспары – спортқа арналған жүк көлігін жа-
сау. 

НЕМЕРЕ ТУЫСТАР 
НЕКЕЛЕСЕ АЛМАЙДЫ

Өзбекстанда немере 
туыстардың некелесуіне енді 
рұқсат жоқ. Podrobno.uz сайты 
жазғандай, отбасылық кодекстің 
16-бабы осылай өзгертілмек. 

Бүгінде бұл елде жұбайлардың бірінде 
психологиялық ауытқу болса немесе басқа 
некеде тұрған жағдайда үйленуге тыйым 
салынған. Сондай-ақ, туыстар тікелей туыс
тарымен, ата-анасы бір немесе бөлек аға-
інілері, әпке-қарындастарымен, асырап алу-
шылар асырап алынған балалармен үйлене 
алмайды. 

Кодекстің өзгертілген нұсқасы бұл 
тізімді немере туыстар арасындағы некеге 
тыйым салумен ерекшеленгелі тұр. 

«АЛАҚАНҒА 
СЫЙЫП КЕТЕТІН»

Былтыр тамызда 268 грамм 
болып дүниеге келген нәрестенің 
салмағы 3 келіден асты. 
Жапониядағы бұл жағдайға бас 
шайқағаннан басқа амалың жоқ. 

«Дәрігерлер оның анасын жүктілігінің 
24-ші аптасында кесір тілігі арқылы бо-
сандырып алған. Себебі шарана анасының 
құрсағында дамымаған. Дәрігерлер нәрес
теге ота жасады. Бастапқыда оның салмағы 
268 грамм болды. Ол кезде шақалақ 
дәрігердің алақанына сыйып кететін», – 
делінген «The Japan Times» басылымында.

Дәрігерлер оның жағдайын бірнеше ай 
бойы бақылады. Қазір салмағы 3 келіден 
асты. Мамандардың сөзінше, нәресте бұдан 
былай жасанды жолмен тамақтандыруға 
зәру емес.

 Қазақ жазуын латын негізді 
әліпбиге ауыстыру жөніндегі 
республикалық орфографиялық 
жұмыс тобының мүшесі, уни-
верситет оқытушысы Болат Бо-
ранбай мектеп мұғалімдері мен 
университет ұстаздарына жаңа 
әліпбидегі кейбір олқылықтарды 
атап көрсетті. 

Жиында айтылған өзекті мә
селелерге байланысты ұстаздар 
өздерінің сұрақтары мен ұсы

ныстарын айтты. 
Семинар соңында «Рухани 

жаңғыру» орталығының бөлім 
басшысы Әлима Әбдіхалықова 
латын қарпіне көп көңіл бөліп, 
ондағы өзгерістерге өзінің үлесін 
қосып жүрген Болат Боранбайға 
орталықтың атынан алғыс хат та-
быстады.

Мәдина ЖҰМАДІЛДАЕВА,
ҚМУ-дың студенті.

ҒАЛЫМ ЖАҢА ӘЛІПБИ ХАҚЫНДА
Қорқыт ата атындағы Қызылорда мемлекеттік 

университетінде «Латын әліпбиіне негізделген жаңа 
қазақ жазуын оқыту» тақырыбында облыстық семи-
нар өтті.

Қазақ хандығының астана-
сы болған Сығанақпен жапсар-
лас біздің ауылда қиын-қыстау 
кезеңде елдің мұңын мінберден 
жеткіземін деп жүріп қуғынға 
ұшырап, абақтыға жабылса 
да ұстанымынан жаңылмаған 
жан бар. Ол – Тұңғышбай би 
Күнікеұлы. Оның атымен «би» 
деген беделі қатар жүреді. 
Қазақта бидің ықпалымен, ке-
рек десеңіз, ел басқаратын 
патшаның өзі санасатындай 
жоғары болған. Ал Тұңғышбай 
– сондай билердің соңғы тұяғы. 
Осындай атпен, яғни «Билердің 
соңғы тұяғы» ғылыми-
танымдық зерттеу кітабын та-
рих ғылымдарының докторы, 
Яссауи атындағы Халықаралық 
қазақ-түрік университетінің про-
фессоры Хазретәлі Тұрсын жа-
зып шықты. Кеңестік саясатты 
қабылдамаған би саяси қауіпті 
адам ретінде қуғындалып, жер 
аударылып, сүйегі Орал жерінде 
қалды. Сондықтан ол туралы 
нақты мәліметтер де оңай қол 
жеткізетін жерде емес, солай 
бола тұрса да, дәйекті дерек-
тер мен архивтік құжаттарды 
негізге алып, көрнекті кітап 
жазған автордың еңбегі ора-
сан. Автордың айтқанындай, 
кітаптың мазмұнын бір ғана 
Тұңғышбай бидің тұлғасын та-
нытумен шектеуге болмайды. 
Тоталитарлық биліктің қуғын-
сүргініне ұшыраған би дәстүрлі 
қазақ қоғамының белді бір 
өкілі болғандықтан, оның бол-
мысы да, тағдыры да тарихқа, 
жалпыға ортақ. 

Жоғарыда аталған еңбек
те, архив құжаттарында көрсе
тілген деректерге сәйкес, Тұң
ғышбай Күнікеұлы 12 ауылға 
би болып қызмет істеген. Ол 
өзінің құзырына кіретін жер, 
жесір даулары мен тұрмыстық 
сипаттағы дау-шарларда, сон
дай-ақ жылына бір рет өткі
зілетін билер съезінде Жаңақор
ған болысының аға биі Тасболат 
Кешеуұлымен бірге әлденеше 
рет қатысып, билік айтқан. 

Міне, пайымдап, бағалай 
білсек, бүгінгі тілмен айтқанда, 
бір аудан халқының хал-жағ
дайына алаңдап, ондағы дау-
дамайды шешіп, ел ішіндегі 
мәселелердің түйінін тарқатып 
отырған. Басқасын былай 
қойғанда, 12 ауылдың өзі аз 
емес, жеңіл жүк емес. Сон-
дай салмақты һәм жауапты 
тұлға, өкінішке қарай, аудан 
түгілі ауылдың өзінде елен-
бей келеді. Биыл Тұңғышбай 
бидің туғанына 160 жыл бо-
лады. Осы орайда, тұлғаның 
туған жерінен, шарапаты ти-
ген мекеннен бір көшенің аты 
берілгенін қалаймыз. Оған 
нақты ұсынысымыз да бар: 
Жаңақорған ауданы, Сунақата 
ауылының Ю.Гагарин атындағы 
көшесін Тұңғышбай би Күніке
ұлының атына берілсе, құба құп 
болар еді. 

Тұрдыбекқажы 
БАЛҒАБАЙҰЛЫ,

ауыл ақсақалы.
Жаңақорған ауданы, 

Сунақата ауылы.

Сыр бойы – талай тұлғаларды өмірге әкелген қасиетті 
де киелі мекен. Оларды ұмытпай, санада жаңғыртып 
жүру – ұрпақтың ұлы парызы. Бұл  тұрғыда Елбасы 
«Ұлы даланың жеті қыры» атты мақаласында қазақ 
ұлтын сақтап қалуда және елді дамытуда аянбай еңбек 
етіп, қасық қанын қиған, өмірін арнаған тұлғалардың 
есімін жаңғырту қажеттігін баса айтты. Мұндай 
тұлғалар барлық өлкеде бар. 

БИДІҢ БАҒАСЫН 
БҰҚАРА БЕРЕДІ

– Қоғамның қай саласы 
болмасын, бұл тақырыптан 
айналып өте алмайды. Сон
дықтан мұндай кездесудің 
маңызы зор. Жұртшылық ді
ни білімді, көкейдегі сауалы-
на жауапты қашан, қайдан 
алуға болатынын білу ке-
рек. Белгілі дінтанушымен 
ұжымның кездесуінде көп
теген мәселелер айтылды, 
талқыланды. Меніңше, қаты

сушылар ойдағы сауалына 
тұшымды жауап алды, – деді 
филармония директорының 
орынбасары Сәбит Орын
басарұлы.

Жат ағым мен дәстүрлі 
ағымның ара жігін ажырата 
алмай, тура жолдан тайқымас 
үшін осындай берері мол 
келелі шаралардың жиі өткені 
ләзім.

«СБ» ақпарат.  

ТӘЛІМІ МОЛ КЕЗДЕСУ
Қызылорда облыстық филармониясының ұжымы 

Дін мәселелерін зерттеу орталығының теолог мама-
ны Бақтияр Оспановпен кездесті. «Діни экстремизм 
мен терроризмнен сақтану жолдары» тақырыбында 
өткен шарада жат ағымнан аулақ болудың сан түрлі 
жолдары айтылды.

Арнайы сауда орындары-
на садақа жәшіктері қойылып, 
жиналған ақша халық игілігіне 
жұмсалуда. Қоғамға жақсылық 
жасауға бағытталған қорда 
еріктілер тобы да бар. Бұлар да 
халық үшін жанашыр болып 
жүрген Арал жастары. 

Жуырда осы топ мүшелері, 
әлеуметтік бағдарламамен 
қызмет жасайтын, яғни 
көше тазалаушы жандарға 
ыстық шәйі мен тәтті бәлішін 
ұсынып, алғыс алды. Со-
нымен қатар, өткен айда 
Арал қаласындағы мұқтаж 
жандарға азық-түлік таратыл-
ды. Демеушілердің арқасында 
жалғызбасты аналардың бала-
ларына жылы киімдер берілді. 

Қайырымдылыққа құштар 
жастарға Арал тұрғындары 
дән риза. «Арал Мейірімі» 
қоғамдық қоры көмек қажет 
еткен барлық жандарға ізгі 
ниетімен, сүйіспеншілігімен 
нақты жәрдем етуде. Негізі
нен «Алланың жолында не 
жұмсасаңдар да, Алла Тағала 
міндетті түрде оның орнын 
толтырады» деген қасиет
ті Құранда. Осылайша біздің 
жастар имани көркем мінезі
мен халық батасын алып жүр. 

Гүлсайран 
АХМЕДУЛЛАЕВА,

«Рамазан» 
балабақшасының әдіскері.

Арал қаласы.

ЖАСТАРДЫҢ ЖАРҚЫН 
ІСІ – КӨПКЕ ҮЛГІ 
Бұл топ былтыр ораза айынан бастап қоғамдағы 

әлеуметтік жағдайы төмен, көпбалалы отбасыларға, 
жалғызбасты аналарға, қарияларға, денсаулығында 
кінәраты бар мүмкіншілігі шектеулі балаларға 
жәрдем беруді бастаған болатын. Аталған топ 
мүшелері «Арал Мейірімі» қоғамдық қорын 
құрып, өзінің атына лайық көптеген игі істердін 
жалғастыруда. 

«Сыр бойы», «Кызылординские вести», 
«Ақмешіт апталығы», «Ақмешіт 

жастары» және ауданның барлық 
басылымдарына хабарландыру 

орналастырғыңыз келсе: 
70-00-52 телефоны арқылы байланысуға 

болады.  E-maіl: smjarnama@mail.ru

Жалғасы бар.



Қиыр Шығыстан Қазақ­
станға келгенде (1937 жылы) 
анасы Ким Лира небәрі он 
үш жаста болған екен. Ашар­
шылықтың азабынан өздері 
әзер күнелтіп жатқан қазақ 
жұрты тағдыры тартысқа 
түскен корей отбасылары­
на қамқор пейіл танытты. 
Қатарға қосып, қолындағы 
азғантай асын бөліп ішті. 
Осылайша бойжеткен Лира 
аудандық денсаулық саласын­
да ұзақ жыл абыройлы еңбек 
етті. Жары Андрейден ерте 
айырылып, жалғыз қызы Ли­
лияны қатарға қосуға барын 
салды. 

Қазақ халқының орта­
сында өскесін, талап бірдей, 
тәрбие тіні сабақтас, бірте-
бірте тілі де түсінікті болып 
кетті. Жалағаштың жайсаң 
жұртынан ешқандай жаттық 
көрген жоқ, қайта қамқорлығы 
мен қолдауы ерекше болды. 
Ол үнемі қызына халыққа 
жақын болуды, адал еңбек 
етіп, ар-ибасын сақтауды ай­
тып отыратын. Анасының 
ақылымен Лилия да қазақ 
халқының  салт-дәстүр, әдет-
ғұрпына, танымы мен тәр­
биесіне құрметпен қарауды 
жастайынан жадына түйіп 
өсті.

Аудан орталығындағы 
№31 орта мектептен орта 
білім алып, 1972 жылы Қы­
зылорда медициналық кол­
леджін үздік оқып бітірген 
Пак Лилия аудандық өкпе 
аурулары ауруханасынан 
еңбек жолын бастады. Ең 
алдымен емделушілерді 
дер кезінде қажетті дәрі-
дәрмекпен қамтамасыз етуге 
ден қойды. Алдына келген 
науқастың талап-тілегіне мұ­

қият қарайтын. Содан бо­
лар, дертіне дауа іздеген 
жабырқау жандар оның кәсіби 
қызметінен бөлек, жылы сө­
зінен де жұбаныш табатын. 
Өз ісін талапқа сай тиянақты 
атқаратын  маман қоғамдық 
және санитарлық ағарту жұ­
мыстарына да белсене аралас­
ты. Арада жылдар өте келе 
абыройлы қызметімен ауыл-
аймақтың алғысына бөленді. 
Еңбек жолының соңғы жыл­
дары аудандық орталық ауру­
ханада аға мейіркеш қызметін 
атқарды. Бас-аяғы қырық 
екі жыл денсаулық сақтау 
саласында қызмет еткен 
Пак Лилия Андрейқызы ҚР 
Президенті Н.Назарбаевтың 
Құрмет грамотасын, ҚР 
Денсаулық сақтау министр­
лігінің "Денсаулық сақтау 
ісіндегі үздік қызметі үшін" 
төсбелгісін, тағы басқа көп­
теген марапаттарды иеленді. 

Аяулы жары Пак Мирон 
ағайымызбен бір шаңырақта 
50 жыл бақытты ғұмыр кешіп, 
үш бала тәрбиелеп өсірді. 
Жары аудандық электр та­
рату жүйесі мекемесінде 
ұзақ жыл абыройлы еңбек 
етті. Бүгінде олар ұлын ұяға, 
қызын қияға қондырып, он 
шақты немере, үш шөбере 
сүйіп отыр. Осы арада айта 
кетейік, Пак отбасының екі 
келіні қазақ, сондай-ақ, не­
мере қызы да қазақ отбасына 
келін болып түсті. Қуанышы 
мен қайғысын бірге бөлісіп, 
қазан-ошағы араласып жатқан 
Пак әулеті атамекен, құтты 
қонысымыз – Қазақстан,-
дейді. Соның айғағы болар, 
олардың "беташар", "қыз 
ұзату", "бесіксалар", "тұсау­
кесер" тойлары да қазақы 
дәстүрге сай аталып өтеді. 
Құда күтіп, сый табағын тар­
тады. Сондай-ақ, Наурыз, Айт 
мерекелерінде қазы-қартасын 
асып, бауырсағын пісіріп, 
дастарханын дәмге толтырып, 
қонақ күтеді. 

Бірде Жалағашқа барға­
нымда Лилия апайды кез­
дестірдім. Қазақша зерлен­
ген, көздің жауын алатын  
әдемі қамзол киіп алыпты. 
Әдеттегі әйел затына тән 
қызығушылықпен: 

– Лилия апай, мына ке­
ремет қамзолды қайдан ал­
дыңыз? – деп сұрадым.

– Құдалардың кигізген 
"киті". Жақында немеремді 
ұзатып едім. Сонда кигенім 
ғой. Мынадай білезігі тағы 
бар, – деп ақ көңіл апайымыз 
жаңалығын жайып салды. 

– Құтты болсын! Балалар 
бақытты болсын! 

– Иә, ең бастысы, балала­
рымыз бақытты болсын! 
Алған-бергенде тұрған еш­
теңе жоқ, – дейді Лилия 
апай. Расында, ол кісі қазақ 
халқының жөн-жоралғысын 
жақсы біледі, ырым-тыйым­
дарын да ұстанады. Баяғы 
біздің әжелеріміз сияқты ол 
да "көз тимесін" деп немере-
шөбересінің омырауына түй­
реуіш қадап қоятыны бар. 
Осындай тамаша табиғи 
болмысы, кеңпейіл, көпшіл 
қасиеті кез келген адамды 
өзіне баурап алады.

–  Лилия апай, аға буын 
өкілі, еңбек ардагері ретінде 
бүгінгі жастарға қандай ақыл- 
кеңес айтар едіңіз? 

– Бүгінгі жастардың тал­
пынысы бөлек, таңдауы 
биік. Жан-жақты білім алып, 
қарым-қабілетін танытуы­
на толық мүмкіндігі бар. Ал 
жақсы табыс тапқан адамның 
тұрмысы да жайлы болады. 
Сондықтан барынша білімге 
құштарлық қажет,-дейді ол. 

Иә, сол бір қысылтаяң 
шақта кең құшағына сый­
дырған қазақ халқының арқа­
сында емін-еркін өсіп-өніп, 
бейбіт те берекелі өмір сүрген 
Пак әулеті бұл күнде  қазақпен 
құда-жекжат болып, татулық 
тамыры тереңдей түскен.

Бір кездері саясаттың салқынымен туған 

жерінен ауа көшіп, табиғаты бөтен, тұрмыс-

тіршілігі бөлек қазақ жеріне қоныстанған 

Пактар әулетінің қызы Лилия кішкентайынан 

қазақ балаларымен қатар өсті. Әлі есінде, өзі 

құралпы қазақ қыздарымен бірге ойнап жүріп, 

шоққа піскен ып-ыстық тапа нанды таласа-тар-

маса бөлісіп жейтін. Сондайда қариялардың 

қабағынан жылылық көріп, маңдайынан 

сипаған алақанынан мейірім шуағын сезінетін. 

Тіпті, қиындығы мол қыл­
мыстық-атқару жүйесі сала­
сында ер-азаматтармен бірге 
қызметтік міндеттерін мінсіз 
орындап жүрген нәзік жан­
дар аз емес.  Солардың бірі 
– көпбалалы ана, абыройлы 
қызметкер Бақыт Абилова. 
Облыстық ҚАЖД Пробация 
қызметіне басшылық жасау 
тобының аға инспекторы, әділет 
майоры  Бақыт Изенбекқызы 
1978 жылы Қызылорда қала­
сында дүниеге келген.

Бақыттың әкесі Изен­
бек те облыстық Ішкі істер 

департаментінде 25 жылдан 
аса абыройлы қызмет атқарған 
жан. Отбасында  төрт қыздың 
кенжесі әке жолын қуып, заң 
саласында қызмет атқарсам де­
ген арманмен өседі. Әкесінің 
әр айтқан ақылын бойына 
сіңіріп, оны өзінің үлгі тұтатын 
тұлғасына айналдырады.  Ар­
маны үнемі алға жетеледі. 
Қорқыт ата атындағы Қызыл­
орда мемлекеттік универ­
ситетіне оқуға түсіп, заңгер 
мамандығы бойынша білім 
алады. Еңбек жолын облыстық 

ҚАЖ департаментіне қарасты 
ЗК-169/5 мекемесінің кадр 
бөлімінің инспекторы қыз­
метінен бастаған Бақыт 
Изенбекқызы бүгінде ҚАЖД 
Пробация қызметіне басшылық 
жасау тобының қабілетті де 
қарымды қызметкеріне ай­
налды. Бақыттың жары Әлім­
хан Рысбембетов те осы сала 
қызметкері, әділет майоры. 
Қазір олар төрт перзент тәр­
биелеп отырған өнегелі отба­
сылардың бірі.

Көктем лебімен 
бірге көркемдік пен 
көрегендіктің, береке 
мен бірліктің симво-
лындай болған шуақты 
мереке де келіп 
жетті. Нәзіктік пен 
парасат иесі – аналар 
отбасының, өмірдің 
алтын діңгегі екені рас. 
Бүгінде олар мемлекет 
пен қоғам өмірінің 
барлық саласында 
аянбай еңбек етіп, 
еліміздегі тұрақтылық 
пен татулықтың 
қалыптасуына септігін 
тигізуде.

Байтабынов Тұрсын, 
Қызылорда обл., Сырдария ауданы.

Менің жасым 80-де. Әрине, ауыр
майтын жерім жоқ, әсіресе  қант диабе
тімен көп жылдар бойы ауырамын. Аяқ-
қолым сырқырап, буындарым ауырып 
мазалайтын. Тамақ ішкеннен кейін 
жүрегім айнып, бейжай болатынмын. 
«Женьшень» бальзамын ішкелі, аяқ-
қолымның сырқырағаны қойып, қимыл- 
қозғалысым ширақ, өзімді жеңіл сезіне 

бастадым. Тамаққа тәбетім ашылып, ас қорыту жолдары 
түзелді. Ұйқым жақсарды. 

Алтайұлы Аманжол, Құлсары 
қаласы. 

Мен 74 жастамын. Бұдан 9 жыл 
бұрын миыма қан кетіп, Атырау қала
сындағы ауруханада басыма ота жасат-
тым. Соның нәтижесінде соңғы уақытта 
үнемі  басым ауыратын болды. Оған қоса 
жамбас сүйегім сырқырап, күні-түні ма-
замды алатын. «Женьшень» бальзамын 
30 күн іштім. Басымның ауырғаны басы-
лып, денем жеңілденіп, отырып-тұруым 

жақсарып, ұйқым дұрысталды. «Женьшень» бальзамын 
жасаған кісілерге ризашылығымды білдіремін.

Қытай тілінен аударғанда женьшень 
сөзі «жень» - адам, «шень» - тамыр 
деген мағынаны білдіреді. Аңыздарға 
сүйенсек, бір қызығы, женьшень де 
адам сияқты өмірге келеді екен. Мөлдір 
суға найзағай түсіп, онымен жер асты-
на барады да, ұрықтанғаннан кейін, сол 
жерге Құдай ерекше қасиет дарытқан 
керемет шөп өсіп шығады. Ежелгі адам-
дар бұл өсімдікті барлық ауруға ем бо-
латын ең пайдалы шөп деп, тіпті өлген 
адамды тірілтетін қасиеті бар екеніне 
де сенген.

Бүгінгі таңда арадан қаншама ға
сыр өтсе де, ғалымдар тамыр дәрінің 

аңыздарда айтылған сиқырлы қасиет
терін жоққа шығармайды, керісінше, 
женьшеньді қолдану негізінде дайын
далған препараттар шынында да адам 
өмірін ұзартып, ағзаны жасартуға 
ықпал ететінін дәлелдеп отыр. Олар 
физикалық және мидың шаршауын ба-
сып, еңбекке қабілеттілігін арттырып, 
жыныс мүшелерінің қызметін қалпына 
келтіріп, тәбетті жақсартып, қан қысы
мын реттеп, орталық жүйке жүйесін 
тынықтыратын қасиетке ие. Осының 
бәрі шөп дәрі жасаушылардың ойлап 
тапқаны емес, ғылыммен дәлелденген 
факт.

Табиғат женьшеньді мінсіз қы
лып жаратқан. Қазіргі заманауи тех
нолог-ғалымдардың негізгі мақсаты 
женьшеннің барлық пайдалы қасиет
терін сақтай отырып, дәрінің ең тиімді 
түрін жасап шығару. Сонымен қатар, 
құрамындағы барлық заттар бір-бірінің 
емдік қасиетін төмендетпей, бiрлесіп, 
пайдалы қасиеттерін арттыру. Және 
дәрінің ең жақсы нұсқасы табылды! 
Өмірлік маңызды  «Женьшень – өмір 
қуаты» фитонаноцевтикалық топтама-
сы – бұл көне Сібір шөп дәрі жасау

шылардың рецепті бойынша, жень-
шень биомассасын наноқұрылымдау 
заманауи технологиясын қолдана оты-
рып жасалған табиғи өсімдік бальзамы.

Женьшеньнің жапырақтары мен 
тамырынан дайындалған мицелляр
лы түрдегі тұнбаны қолданудың арқа
сында бұл фитонаноцевтикалық  баль
зам организмге  жақсы еніп, белсенді 
мицеллярлық құрамы  асқазан-ішек жол-
дарына тез сіңу қабілетіне ие. Жоғары 
белсенді  компонентті «Женьшень 
– өмір қуаты» фитонаноцевтикалық 
топтамасы тонусты көтеріп, ағзаның 
жағымсыз әсерлерге қарсы тұру қабі
летін арттырып, қабыну процестерін 
жояды. Сондай-ақ, бактерияға және 
вирусқа қарсы әрекет етіп, қан қысымын 
реттеп, қанның құрамын қайта қалпына 
келтіріп, өкпе мен бронхтарды, қанды 
тазартып, ішкі секреция бездерін, зат 
алмасуды жақсартып, тас түзілуіне 
кедергі келтіреді. Аллергиялық реак
цияларды асқын
датпай, ісікке қарсы 
белсенді қызмет 
етеді. 

Мына телефондар арқылы 
маманнан кеңес алып, 

тапсырыс беруге болады:
8 702 911 55 55,   8 777 114 13 20,   

8 727 327 88 02

«Женьшень» бальзамы, «Саган Дали» капсуласының қасиеті және 
«Кудзу»  тамшылары туралы сіз мына күні өткізілетін сатылым 

кезінде біле аласыз: Қызылорда қаласында 16 наурыз күні сағат 
10.00-11.00 аралығында Ә.Тәжібаев атындағы кітапханада.  

Абай даңғылы, 53 Д, 1-қабат, конференц зал.

ҒЫЛЫММЕН ДӘЛЕЛДЕНГЕН ТАБИҒАТ КЕРЕМЕТІ

«Женьшень - өмір қуаты» бальзамы – 
(Сәйкестік декларациясы ЕАЭС №RU Д-RU.
АД81.В.14213, 24.07.2018 жылдан 23.07.2021 
жылға дейін жарамды)

Қолдану әдісі: күніне 3 рет тамақтанудан 
30 минут бұрын 1 шай қасық бальзамды 
аузыңызда 30-40 секунд ұстап тұрып, содан 
кейін жұтасыз. 

БАЛЬЗАМДЫ ПАЙДАЛАНУҒА 
ҰСЫНЫЛЫМ:

 Жүрек-қан тамыры жүйесі жұмысының 
бұзылуы (жүрек әлсіздігі, жүректің рев
матикалық ауруы, атеросклероз,  вегетота-
мырлы  дистония, тахикардия және т.б.).

 Жүйке жүйесі ауруларында;
 Гипертония мен гипотония кезінде қан 

қысымын реттеу;
 Ревматизм, артрит, артроз, буын ауру-

лары, остеохондроз, подагра кезінде;
 Имунитетті көтеру және ағзаның жалпы 

жағдайын жақсарту;
 Түрлі инфекциялық, бактериялық және 

вирустық ауруларда;
 Тыныс алу жолдарының инфекциялық 

және қабынуында;
 Ас қорыту жүйесі ауруларында (ас 

қорытудың бұзылуы, гастрит, он екі елі ішек 
және асқазан жарасы)

 Бауыр ауруларында;
 Бүйрек және несеп шығару жолдарының 

ауруларында;
 Өт жолдарының дискинезиясы, өтте тас 

жиналу кезінде;
 Простатит, простата аденомасы ке

зінде;
 Терінің инфекциялық-аллергиялық ау-

руларында;
 Қант диабетінде;
 Қан тамырының ауытқуларынан болған 

көз ауруларында;
 Ісік кезіндегі өзгерістерде;

«ЖЕНЬШЕНЬ – ӨМІР ҚУАТЫ» – 

Биологиялық активті 

қоспалар 

дәрілік 

зат болып 

табылмайды.

БІЗДІҢ КЛИЕНТТЕРІМІЗ БІЗ ТУРАЛЫ:

Сырғаш Жетібаева, 
Жамбыл обл., Мойынқұм ауданы. 
Зейнеткермін, жасым 70-те. Менде 

барлық ауру түрі бар: көзімде глаукома 
және катаракта болып, Алматыда ота жа-
саттым. Аяқ-қолым сырқырап, бүйрегім, 
бауырым ауырып, өт жолымды алдырып 
тастағанмын.  Зоб, қалқанша бездері дұрыс 
жұмыс істемейді. Ұйқы қашып, мазам кететін. 
«Женьшень»  бальзамын қабылдағаныма 
жарты ай болды. Бальзам маған жақсы әсер 
етіп, өзімді жақсы сезіне бастадым. Ұйқым 

тынышталып, тамаққа тәбетім ашылып, денсаулығым 
дұрыстала бастады. Өмірге деген көзқарасым өзгерді. 
Ешнәрсеге шамам келмей, жер тартып жата беретінмін. 
«Женьшень» бальзамын  пайдаланғаныма қуаныштымын. 
Үлкен рахмет айтамын және барлығыңызға қабылдауға 
кеңес беремін.

Алданазаров 
Жоламан, 
Қызылорда 
обл., Жалағаш 
ауданы.

Ж а с ы м 
74-те. Денсау
лығым бойынша 
4 жерде есепте 
тұрамын: давле-
ние, нерв (скле-

роз),  бронхы, жүрек. Көп жыл-
дар  бойы тек дәрі-дәрмек ішіп 
келдім, тапқан қаражаттымның 
көбісі дәріге жұмсалды деп айтуға 
болады. Бірінші рет мамыр ай-
ында «Женьшень» бальзамын 
қабылдадым. Содан жағдайым 
жақсарып, барлық ауруларыма 
себеп болды деп  айтсам бола-
ды. Қазіргі уақытта ешқандай дәрі 
ішпеймін. «Женьшень» бальза-
мы маған ерекше көмектесті, әлі 
қолданудамын.

«Брагшун» тас майының пробнигі сыйға беріледі

3 қорапша алсаңыз, 
4-ші қорапша ТЕГІН

Бір курсқа 
     бальзамның

қорабын 
қабылдау 
ұсынылады.8

Бір қораптың    
   бағасы – 
     4000 теңге.

Қалыкүл Тұрымхан, Түркістан обл., 
Ордабасы ауд., Бөгенсу елді мекені

Жасым 77-де. Қан қысымым жоғары 
болғаны сонша басымды көтере ал-
май, үйден шықпайтынмын. Тізем үнемі 
қақсап, бір жерге шықсам ентігіп, әлсіреп, 
тез шаршайтынмын. Асқазаным ауырып, 
ішкен тамағым дұрыс қорытылмайтын. 
«Женьшень» бальзамының бір кур-
сын ішкеннен кейін қан қысымым рет
теліп, бойыма күш жиналып, өзімді 
жеңіл сезіне бастадым. Көп жылдар 

көрмеген Қырғызстанда тұратын бауырларыма сапар 
шектім. Жолды жақсы көтеріп, өте көтеріңкі көңілде ба-
рып қайттым. Ішкі құрылысымның жұмысы жақсарып, 
аяғымның қақсағаны қойды, әлі де «Женьшень» баль-
замын ішіп жатырмын. Сіздерге аналық алғысым шексіз!

Найзағараева Құралай, Қызылорда 
қаласы, Махамбетов ауылы.

Мен 72-демін. Менде барлық ауру 
түрлері бар. Қан қысымым жоғары, 
асқазан, ұйқы безі, өт, бауырым ау-
ырып, басым айналып, талай құлап 
қалған күндерім болған. Денемді суық 
алған, тоңып жүремін. Жүйкем әлсіз
деніп, ұйқым дұрыс емес. Дәрі-дәрмекті 
көп пайдаландым, бірақ әсері болмады. 
«Женьшень» бальзамын ішкеніме 6 ай-
дай болды. Бұрынғымен салыстырғанда 

қазір әлдеқайда жақсымын. «Женьшень» бальзамын 
шығарушыларға және біздерге әкеліп жүрген Сіздерге 
алғысымды білдіремін. Сіздерге ауруды асқындырмай 
алдын ала ішуге кеңес беремін. 

БАҚЫТ

ҚҰТТЫ ҚОНЫСЫМЫЗ – 
ҚАЗАҚСТАН

Айзада Асқарбектің негізгі 
мамандығы – құрылысшы. 
Мамандық бойынша бірнеше 
жыл мемлекеттік мекемелер­
де жұмыс істеген. Алайда, 
күндердің бір күнінде әпкесі 
оған «Сурет салуға икемің 
бар. Ал, суретшіден жақсы бет 
әрлеуші шығады. Неге екеуміз 
бірігіп, сұлулық салонын 
ашпасқа?!» деген ой салып­
ты. Содан болар, Айзаданың 
жаңа істі бастауға деген 
құштарлығы артқан. Мақсатын 
жүзеге асыру үшін арман қала 
Алматыға да аттанады. Ол 
жақта сән әлемінде өзіндік 
орны қалыптасқан, отандық 
жұлдыздардың ғана емес, неміс 
әншісі C.C.Catch-тің жеке 
визажисті атанған Сандуғаш 
Бексырғаның шеберлік сабақ­
тарына қатысады. Тәжірибе 
жинақтайды. Осылайша, елге 
қайта оралып, кәсіптің көзін 
табуға кіріседі. Айтуын­
ша, бастапқыда әпкесі екеуі 
небәрі жүз мың теңгемен іс 
бастапты. Ол нәтиже бермей, 
барлығына қолды бір сілтегісі 
келген кездер де болған. 
Бірақ, алғанынан қайтпайтын 

кейіпкеріміз мұнымен тоқтап 
қалмапты. Міне, қазір соның 
жемісін көріп отыр. 

– Косметологияға қатыс­
ты арнайы курстардан қал­
майтынмын. Бір сөзбен айт­
қанда, талмай іздендім. Соның 
нәтижесінде салон ашылды. 
Күні ертең екі жылдығын атап 
өтеміз, алдағы уақытта осы 
ашқан кәсібіміздің ғұмыры 
ұзақ болса деймін. Мұнда 
келушілер барлық қызмет 
түрін жоғары бағалайтын 
және біздің мамандарға 
сенетін дәрежеге жеткізгім 
келеді. Диетология саласына 
қатысты кеңес беруді де қолға 
алмақпын. Ол үшін жуырда 
арнайы мамандардың серти­
фикатын иелендім, – дейді Ай­
зада. 

Әңгіме барысында кәсіпкер 
салонда қазір 10-ға жуық 
адамның қызмет көрсететінін 
айтты. Сонымен қатар, оны 
кеңейту туралы ойы барын жа­
сырмады. 

– Таныстарымнан облыс­
тық кәсіпкерлер палатасын­
дағы «Аtameken Services» 
порталының мүмкіндіктері ту­

ралы естідім. Маған 
ерекше ұнағаны 
– «Несие агрегато­
ры» бөлімі. Мұнда 
бизнеске арналған 
пайдалы әрі тегін 
қызметтер ұсы­
нылады. Салонды 
кеңейту үшін мемле­
кеттен жеңілдетілген 
несие алып, ғимарат 
алмақпын. Осыған 
байланысты портал ар­
қылы өтінім бердім. 
Өтінішімді бірнеше 
банк қатар қарады. 
Жақын күндері оң 
қорытынды алып, көз­
деген мақсатқа бір табан 
жақындаймын деп ойлай­
мын, – дейді кәсіпкер.

Арманы асқақ Айза­
даның жоспары әлі де 
көп. Біз оған қарап, талай 
белесті бағындырарлық 
күш-қайратты байқадық. 
Іштей риза болып, 
«Адам шын ниеттен­
се, қолынан келмейтін 
дүние жоқ» деген 
пікірге қосылдық.

АЙЗАДА

Әйелдің қолынан бәрі келеді. Ол – отбасының ұйытқысы. Қай салада 
болмасын қызмет етуге икемді, ұқыпты, епті. Тіпті, бизнестен де береке 
табады. Бұл сөзімізге кезекті кейіпкер дәлел. 


